
 Lífríki Silungatjarnar, Krókatjarnar og Selvatns 2016 

Ágrip 

Að beiðni Heilbrigðiseftirlits Kjósarsvæðis gerði Náttúrufræðistofa Kópavogs rannsókn á vistkerfi 

þriggja vatna í landi Mosfellsbæjar; Silungatjörn, Krókatjörn og Selvatn og fór sýnataka fram dagana 

23.–26. ágúst 2016. Markmið rannsóknarinnar var að afla grunnupplýsinga um lykilþætti í lífríki og 

efnabúskap vatnanna þriggja. Rannsóknin náði til efna- og eðlisþátta, vatnagróðurs, smádýralífs og 

fiska. Valdar voru tvær til þrjár stöðvar í fjörubelti hvers vatns, smádýrum af setbotni safnað með kjarna 

eða gildrusýnum, gróður kannaður á sniðum og hornsílagildrur og fiskinet lögð. Vötnin liggja í 124–153 

m hæð yfir sjó og eru afar ólík hvað varðar dýpi og vatnsbúskap. Meðaldýpi Silunga- og Krókatjarnar er 

tæpur metri meðan meðaldýpi Selvatns er um 15 m. Þeir umhverfisþættir sem mældir voru á staðnum 

voru vatnshiti, sem mældist á bilinu 13,7–14,7°C, rafleiðni á bilinu 49,1–73,4 µS/cm og sýrustig (pH) á 

bilinu 8,19–9,75 og eru þessi gildi á svipuðu róli eða í lægri kantinum samanborði við sambærileg vötn. 

Þá voru tekin sýni til mælinga á blaðgrænu-a og nokkrum efnaþáttum sem endurspegla vatnsgæði og 

voru þau afar góð m.t.t. flestra þátta. 

Alls fundust fjórar tegundir vatnaplantna í Silungatjörn og átta í Krókatjörn. Síkjamari var yfirgnæfandi 

tegund en heildargróðurþekja mældist að meðaltali 72% í báðum vötnunum. Í Selvatni fundust 10 

tegundir vatnaplantna og var síkjamari enn algengastur en þekja var verulega minni en í hinum 

vötnunum eða 28% að meðaltali. Þetta stafar af því að lítinn sem engan gróður var að finna á þeim 

stöðvum sem voru á 8–20 m dýpi. 

Í heildina fundust 21 tegund og tegundahópar á steinastöðvunum í Silungatjörn, 13 tegundir Krókatjörn 

og 36 í Selvatni. Heildarþéttleiki dýra í Silungatjörn var á bilinu 3.677–13.220 dýr/m2, í Krókatjörn á 

bilinu 4.863–7.094 dýr/m2 og 60.345–259.002 dýr/m2 í Selvatni. Rykmý var uppistöðuhópur í bæði 

Silunga- og Krókatjörn en hafði hins vegar lága hlutdeild í Selvatni. Samtals fundust 23 tegundir og 

hópar í sýnum úr mjúku botnseti. Í Krókatjörn fundust 14 hópar, í Silungatjörn 15 hópar og í Selvatni 

fundust 18 hópar. Samtals voru 9 hópar sameiginlegir í öllum vötnunum. Heildarþéttleiki var mestur í 

Selvatni, tæplega 60.000 dýr/m2, og minnstur í Krókatjörn, rúmlega 18.000 dýr/m2. Ánar og 

rykmýslirfur voru uppistöðuhópar í Silunga- og Krókatjörn en skelkrebbi og vatnaflær í Selvatni. Í sýnum 

úr trektargildrum af setyfirborði fundust 18 tegundir og hópar krabbadýra, þar af 10 í Krókatjörn, 11 í 

Silungatjörn og 7 í Selvatni og var þéttleikinn á bilinu 2.747–12.835 dýr/m2. Sviflæg krabbadýr fundust 

aðeins i Selvatni en að öðru leyti voru þær tegundir sem fundust einkennandi fyrir gróður og botnvist.  

Mikið veiddist af hornsílum í öllum vötnunum og reyndust sílin í Silungatjörn sérstök að því leyti að á 

þau vantaði kviðgadda. Þessu fyrirbæri hefur verið lýst úr einu öðru vatni á landinu, Vífilsstaðavatni. 

Hvað laxfiska áhrærir þá varð ekki vart við laxfiska í Krókatjörn aðeins urriði veiddist í Silungatjörn og 

bleikja í Selvatni. Uppistaðan í fæðu bleikjunnar voru sviflæg krabbadýr en hjá urriðanum bar mest á 

hornsílum og vatnabobbum.   

Niðurstöður þessarar rannsóknar sýna að vötnin eru ólík innbyrðis hvað varðar vatnsbúskap og tilvist 

og tegundasamsetningu laxfiska. Þá sker Selvatn sig frá hinum vötnunum hvað þéttleika og 

tegundasamsetningu smádýra varðar, enda stærst og langdýpst þeirra þriggja. Vatnsgæði eru mikil 

m.t.t. flestra þátta og ekkert bendir til að vötnin séu undir álagi vegna mengunar. Til að tryggja að svo 

verði til framtíðar þarf að gæta varúðar í umgengni á svæðinu og að auki má árétta að neðar á 

vatnasviðum umræddra vatna eru bæði fengsæl veiðisvæði og útivistarperlur. 

Summary 

The present research on three lakes, Silungatjörn, Krókatjörn and Selvatn, west of Miðdalsheiði in W-

Iceland, was requested by the Environmental and Public Health Office in Kjós area, and carried out by 

the Natural History Museum of Kópavogur in August 2016. The research was aimed at chemical and 

physical properties, macrophytes, aquatic invertebrates and fish. 

The lakes are of different size and depth at the elevation of 124–153 m a.s.l. with mean depth ranging 

from within a meter to 15 m. Lake temperature was measured 13,7–14,7°C , specific conductivity 

measured 49,1–73,4 µS/cm and pH 8,19–9,75. Compared to Icelandic lakes in general, these 

measurements are within normal range. Water quality based on chemical measurements and 

Chlorophyll-a, is good for most indicators. 

Average macrophyte cover was measured 72% in Silungatjörn and Krókatjörn but diversity was low 

with four and eight species respectively. In Selvatn, average macrophyte cover was measured 28% with 

ten species found. Alternate water-milfoil (Myriophyllum alterniflorum) was most widespread among 

the macrophytes in all three lakes. 

In the rocky littoral zone, 21 invertebrate taxa were found in Silungatjörn with a density of 3.677–

13.220 ind./m2, 13 taxa in Krókatjörn with a density of 4.863–7.094 ind./m2, and 36 in Selvatn with a 

density of 60.345–259.002 dýr/m2. Chironomid larvae were most abundant in Silungatjörn and 

Krókatjörn, while being in low proportion í Selvatn.  

In the soft sediment (the profundal habitat) 15 taxa were found in Silungatjörn, 14 in Krókatjörn and 

18 in Selvatn, ranging between 18.000 ind./m2 and 60.000 dýr/m2. Oligochaeta and chironomid larvae 

were dominant groups in Silunga- og Krókatjörn, while ostracoda and cladocera dominated in Selvatn. 

The epifauna included 18 taxa of cladocerans and copepods in the density of 2.747–12.835 ind./m2 

and 16 taxa of rotifers in the density of 22.380–851.013 ind./m2. Pelagic species were only found in 

Selvatn. 

Three-spined sticklebacks (Gasterosteus aculeatus) were caught in high numbers in minnow traps. 

Unexpectedly, all sticklebacks from Silungatjörn were lacking ventral spines, a condition known from 

one other lake in Iceland, Vífilsstaðavatn. Regarding salmonid fish, brown trout (Salmo trutta) was 

found in Silungatjörn, none were found in Krókatjörn, and arctic charr (Salvelinus alpinus) in Selvatn. 

The results show that although the lakes are close to each other, there is a considerable difference 

between them regarding water budget along with presence and species composition of salmonids. In 

addition, Selvatn differs from the other in the density and species composition of invertebrates, which 

is to be expected, as the lake is larger and a lot deeper than the other two lakes.  

Water quality were high in all lakes for most indicators and there are no sign of pollution or unnatural 

environmental stress. Care must be taken to preserve this good condition and it should be pointed out 

that all those lakes are within the catchment area of popular fishing rivers and lakes, situated in popular 

recreational areas within the capital area of Reykjavík.  

Inngangur 

Í þessari skýrslu er greint frá niðurstöðum úttektar á lífríki þriggja vatna í Mosfellsbæ, Krókatjörn, 

Selvatn og Silungatjörn. Rannsóknin, sem var framkvæmd að beiðni Þorsteins Narfasonar 

framkvæmdastjóra Heilbrigðiseftirlits Kjósarsvæðis, var unnin af starfsfólki Náttúrufræðistofu 

Kópavogs, með styrk frá Umhverfis- og auðlindaráðuneyti, og fór öll sýnataka vegna hennar fram í 

ágúst 2016. 

Markmið rannsóknarinnar er að afla grunnupplýsinga um lífríki og efnabúskap vatnanna þriggja. 

Rannsóknin náði til eðlis- og efnaþátta, smádýralífs á botni og í svifi og fiska. Þá var tegundasamsetning 

og þekja vatnagróðurs mæld og kortlögð í samræmi við flokkun íslenskra vistgerða. 

Vötnin hafa lítið verið rannsökuð fram til þessa og því munu niðurstöður þessarar rannsóknar að miklu 

leyti verða hrein viðbót við fyrirliggjandi þekkingargrunn er varðar íslensk vötn. Niðurstöðurnar  nýtast 

m.a. sem viðmið í mögulegri framtíðarvöktun á vötnunum, sem og við mat á gæðum vatnsins með tilliti 

til reglugerðar nr. 796/1999 um varnir gegn mengun vatns og við mat á tegundasamsetningu og ástandi 

fiskistofna og hugsanlegum breytingum á þeim. Jafnframt nýtast niðurstöðurnar til að meta mögulegt 

umhverfisálag á vatnasviðinu, t.a.m. vegna mengunar frá íbúða- og sumarhúsabyggð. 

Aðferðir 

Þessi rannsóknin miðaði að því að afla upplýsinga um lífríki og umhverfisaðstæður í vötnunum þremur. 

Markmiðið var að kanna tilvist og þéttleika smádýra, útbreiðslu og magn hornsíla og laxfiska ásamt því 

að kortleggja þekju og tegundasamsetningu vatnagróðurs og afla vísbendinga um magn svifþörunga 

með mælingum á blaðgrænu-a. Tekin voru sýni úr helstu búsvæðum smádýra, þ.e. úr grýttu fjörubelti, 

af setyfirborði og úr seti ásamt því að tekin voru sýni af lífverum í svifi þar sem slíkt búsvæði var að 

finna. Hornsíli voru veidd í gildrur (e. minnow traps) og laxfiskar í samsett fjölmöskva net. Helstu 

eðlisþættir voru mældir, þ.e. vatnshiti, sýrustig og rafleiðni og næringarefni jafnframt mæld í 

vatnssýnum. 

 

Staðhættir 

Vötnin sem um ræðir liggja við vesturbrún Miðdalsheiðar, suðaustur af Hafravatni og eru í landi 

Mosfellsbæjar (1. mynd). Vegur hefur verið lagður að vötnunum og er nokkur sumarhúsabyggð við þau 

öll. Silungatjörn, sem liggur sunnan Seljalandsár, er nyrst þeirra vatna sem hér um ræðir og er ásamt 

Krókatjörn á vatnasviði Hafravatns, en Selvatn liggur syðst, sunnan Nesjavallavegar og fellur afrennsli 

þess til Elliðavatns. Svæðið er allvel gróið og hafa vatnafuglar á borð við álft, himbrima og flórgoða 

orpið við vötnin (Kristinn Haukur Skarphéðinsson o.fl. 2007). Samkvæmt heimildum hafa bleikja, urriði 

og hornsíli fundist í Selvatni og urriði í Silungatjörn og Krókatjörn (Þórólfur Antonsson o.fl. 2007). 

1. mynd. Loftmynd af Silungatjörn, Krókatjörn og Selvatni ásamt næsta nágrenni. Grunnmynd byggir á: Esri, DigitalGlobe, 

GeoEye, Earthstar Geographics, CNES/Airbus DS, USDA, USGS, AeroGRID, IGN, and the GIS User Community. 

Silungatjörn liggur við Þormóðsdal í um 146 m hæð yfir sjó á þóleítberggrunni frá árkvarter (2. mynd). 

Hún er 0,13km2 að stærð og rennur afrennsli hennar í Seljadalsá og þaðan í Hafravatn. Meðaldýpi 0,94 

m og mesta dýpi 1,4 m skv. dýptarmælingum sem gerðar voru á gróðursniðum þessarar rannsóknar. 

Vatn rennur til tjarnarinnar af votlendi austan hennar og mögulega er einnig um lindarvatn að ræða, 

þar sem bakkagróður og útlit strandlínu á þeim tíma sem rannsóknin fór fram, bendir til að vatnsborðið 

sé fremur stöðugt. Afrennsli Silungatjarnar rennur í Seljadalsá og þaðan til Hafravatns. 

Skammt sunnan við Silungatjörn er Krókatjörn, sem er minnst þessara þriggja vatna eða 0,10 km2 að  

stærð (3. mynd). Hún liggur hæst, eða í um 153 m yfir sjó á skilum þóleítberggrunns frá árkvarter og 

grágrýtismyndunarinnar sem einkennir Mosfells- og Miðdalsheiði. Meðaldýpi 0,7 m og mesta dýpi 1,0 

m skv. dýptarmælingum sem gerðar voru á gróðursniðum þessarar rannsóknar. Tjörnin liggur í kvos 

undir bröttum kambi og virðist aðrennsli til hennar vera afar takmarkað. Affall Krókatjarnar liggur um 

ræsi undir veg til Myrkutjarnar. Vatnsstaða var lág á þeim tíma sem rannsóknin fór fram og var um 

hálfur metri frá neðri brún ræsis niður að vatnsborði. Það ásamt útliti strandlínu, bendir til að 

vatnsborðið sé óstöðugt og ráðist væntanlega mikið af úrkomu og veðráttu. 

 

Hafravatn 

Langavatn 

Selvatn 

Krókatjörn 

Silungatjörn 

Nesjavallavegur 

2. mynd. Loftmynd af Silungatjörn og næsta nágrenni. Bláir punktar marka fjörustöðvar, rauðir punktar marka setkjarna 

(kajak) og appelsínugulir punktar marka setkjarna og trektargildrur. Grænar línur marka gróðursnið. Grunnmynd byggir á: 

Esri, DigitalGlobe, GeoEye, Earthstar Geographics, CNES/Airbus DS, USDA, USGS, AeroGRID, IGN, and the GIS User 

Community. 

 

3. mynd. Loftmynd af Krókatjörn og næsta nágrenni. Bláir punktar marka fjörustöðvar, rauðir punktar marka setkjarna 

(kajak) og gulir punktar marka trektargildrur. Grænar línur marka gróðursnið. Grunnmynd byggir á: Esri, DigitalGlobe, 

GeoEye, Earthstar Geographics, CNES/Airbus DS, USDA, USGS, AeroGRID, IGN, and the GIS User Community. 

Um 1 km sunnan Krókatjarnar liggur Selvatn (4. mynd). Það er stærst þessara þriggja vatna eða um 0,2 

km2 og liggur lægst þessara vatna eða í 124 m hæð yfir sjó, á grágrýtisberggrunni frá hlýskeiðum ísaldar 

en með norðurströndinni er fláki af móbergi. Selvatn er dýpsta vatnið á höfuðborgarsvæðinu, en 

meðaldýpi þess er um 15 m og mesta dýpi um 32 m (Hákon Aðalsteinsson o.fl. 1989). Selvatn liggur í 

kvos sem veitir skjól fyrir veðri og vindum af Mosfellsheiðinni og renna til þess fáeinir lækir. Útlit 

strandlínu vatnsins og bakkagróður á þeim tíma sem rannsóknin fór fram, benda til fremur stöðugs 

vatnsborðs og því er líklegt að vatnið sé jafnframt fóðrað af lindavatni. Afrennsli vatnsins nefnist 

Gudduós og sameinast það Hólmsá skammt neðan Átthagavatns og rennur þaðan til Elliðavatns. 

 

4. mynd. Loftmynd af Selvatni og næsta nágrenni. Bláir punktar marka fjörustöðvar, gulir punktar marka trektargildrur og 

bleikir punktar marka setkjarna (kajak) og svifháf. Grænar línur marka gróðursnið. Grunnmynd byggir á: Esri, DigitalGlobe, 

GeoEye, Earthstar Geographics, CNES/Airbus DS, USDA, USGS, AeroGRID, IGN, and the GIS User Community.  

Sýnataka, mælingar og meðhöndlun gagna 

Vettvangsferðir til sýnatöku og mælinga voru farnar í vötnin 23.–26. ágúst 2016 (1. tafla). Tilgangur 

sýnatökunnar var að afla upplýsinga um lífríki og umhverfisþætti vatnanna þriggja ásamt því að kanna 

þekju og tegundasamsetningu vatnagróðurs. Sýnataka og mælingar fóru ýmist fram á afmörkuðum 

stöðvum, s.s. í grýttu fjörubelti, eða var dreift um vatnið eins og í tilviki setkjarna- og svifsýna. Gróður 

var kannaður á fyrirfram ákvörðuðum sniðum. Allar sýnatökustöðvar voru hnitaðar með GPS-tæki 

(Garmin etrex) m.a. í því skyni að hægt væri að endurtaka sýnatöku og mælingar á sama stað í 

framtíðinni ef vilji væri til. 

Bátar voru notaðir til að fara um vötnin á milli sýnatökustaða (5. mynd). Við tölfræðilega úrvinnslu 

niðurstaðna voru notuð forritin Microsoft Excel og SigmaPlot 11 og við myndvinnslu voru notuð forritin 

GIMP og ArcGIS. 

1. tafla. Yfirlit yfir sýnatökur og mælingar í Silungatjörn, Krókatjörn og Selvatni 23.–26. ágúst 2016. Sjá staðsetningu stöðva á 

2.-4. mynd. 

 

 

 

5. mynd. Siglt milli stöðva á Krókatjörn. 

 

Silungatjörn Krókatjörn Selvatn

23.–24. ágúst 23.–24. ágúst 25.– 26. ágúst Samtals 

Eðlisþáttamælingar 1 1 1 3

Vatnssýni fyrir efnafræði 1 1 1 3

Blaðgrænusýni 1 1 1 3

Sjóndýpi 1 1 1 3

Steinasýni í fjöru 10 10 15 35

Setsýni af botni (kajak) 5 5 5 15

Krabbadýragildrur á botni (trekt) 2 2 2 6

Svifsýni í vatnsbol (svifhal) 0 0 3 3

Hornsílagildrur á botni 6 6 6 18

Netaveiði 2 2 2 6

Vatnagróður greindur og þekja metin 2 snið 2 snið 3 snið 7 snið

Eðlis- og efnaþættir 

Eðlisþættir voru mældir á þremur stöðvum með fjölþáttamæli af gerðinni YSI Model Pro1030 sem 

mælir vatnshita (0,1°C upplausn, ± 0,2°C mælinákvæmni), sýrustig (pH 0,01, ± 0,2) og rafleiðni (1 

µS/cm, ± 0,5%) (1. tafla). Öll rafleiðnigildi voru leiðrétt fyrir 25°C. Mælingar voru gerðar dagana 23.–

25. ágúst 2016. 

Rafleiðni mælir heildarstyrk hlaðinna jóna og efnasambanda í vatnslausn og má m.a. nota hana sem 

vísbendingu um lífvænleika í ferskvatni, þ.e. að lífvænleiki aukist með hækkandi leiðni. Rafleiðnin getur 

einnig gefið vísbendingu um efnamengun auk þess sem hún endurspeglar seltu vatns. 

Sjóndýpi vatnanna var mælt með hvítum Secchi diski, 30 cm í þvermál, þar sem það átti við og ekki sást 

til botns. Sjóndýpi er skráð þegar diskurinn hverfur sjónum við að síga niður og aftur þegar hann birtist 

við að draga hann upp. Náið samband er á milli sjóndýpis og magns svifþörunga og annarra sviflægra 

agna á þann veg að sjóndýpi minnkar eftir því sem magn svifagna eykst í vatninu. 

Vatnssýni til greiningar á næringarefnum voru tekin í öllum vötnunum, eitt sýni í hverju vatni (1. tafla). 

Sýni voru tekin á um 40 cm dýpi í nýjar 1,0 lítra plastflöskur. Sýnin voru geymd í kælikassa í mesta lagi 

í þrjár klst. þar til þau voru fryst (-20°C) og síðar send til efnagreiningar hjá Efnagreiningum 

Nýsköpunarmiðstöðvar Íslands. Efnagreiningar voru gerðar á ósíuðum sýnum og eftirfarandi átta 

breytur voru mældar: heildarmagn fosfórs (P-heild), fosfat (PO4-P), heildarmagn köfnunarefnis (N-

heild), nítrat (NO3-N), ammóníum (NH4-N), heildarmagn lífræns kolefnis (TOC), kísill (Si) og silíkat (SiO2). 

 

Blaðgrænumælingar 

Magn frumframleiðenda meðal sviflægra þörunga var metið með því að mæla magn blaðgrænu-a 

(chlorophyll-a), en blaðgræna gefur jafnframt vísbendingu um næringarefnaástand í vatninu og 

fæðuframboð fyrir dýrasvif. Vatnssýni til blaðgrænumælinga voru tekin í öllum vötnunum, eitt sýni í 

hverju vatni, samtals 3 sýni. Sýnin voru tekin á um 40 cm dýpi í nýjar 1,0 lítra plastflöskur og komið fyrir 

myrkri í kælikassa í mesta lagi í þrjár klukkustundir. Á rannsóknarstofu voru sýnin síuð í gegnum 

Whatman GF/C síupappír (Cat no. 1822 047), hann vafinn í álpappír og geymdur í frysti þar til mælingar 

fóru fram. Til að leysa blaðgrænuna úr sýninu var síupappírinn lagður í 96% etanól og hafður í myrkri í 

kæliskáp í 24 klst. Blaðgræna-a var mæld við bylgjulengdina 665 nm með ljósgleypnimæli (HACH, DR 

5000) og fóru mælingar fram á Hafrannsóknastofnun - rannsókna- og ráðgjafarstofnun hafs og vatna. 

Heildarmagn blaðgrænu-a (µg/l) var reiknað samkvæmt jöfnunni: 

Blaðgræna-a (µg/l) = (Abs.(665–750nm)*L*103)/83,4*V 

þar sem Abs. (665–750 nm) er ljósgleypni við 665 nm að frádreginni ljósgleypni við 750 nm, L er rúmmál 

(ml) leysnivökva (etanóls) á síupappír, 83,4 er ljósgleypnistuðull fyrir etanól og V er rúmmál (l) sýnisins 

sem síað var (sjá Søndergaard og Riemann 1979, bls. 171). 

 

Vatnagróður 

Tegundasamsetning og útbreiðsla háplantna og kransþörunga var metin á fyrirfram lögðum sniðum í 

vötnunum þremur og fór fjöldi sniða eftir stærð vatna. Í Silungatjörn var vatnagróður kannaður á 23 

stöðvum á tveimur sniðum, í Krókatjörn á 19 stöðvum á tveimur sniðum og í Selvatni á 28 stöðvum á 

þremur sniðum (2.–4. mynd, 1. tafla). Sniðin voru lögð þannig að þau næðu til helstu búsvæða 

botngróðurs þar sem dýpi og undirlag hefur mest að segja. Á hverri stöð var botninn skimaður með 

vatnskíki og heildarþekja (%) og tegundasamsetning gróðurs metin á um 2 m2 svæði. Hverri tegund var 

gefin einkunn á hálf-magnbundnum (e. semi-quantitative) skala sem samþættir vaxtarform, 

einstaklingsfjölda og hlutdeild tegundar; 1 er fágæt, 2 er sjaldgæf, 3 er algeng, 4 er mjög algeng og 5 

er ríkjandi. Einnig var botngerð metin á hverri stöð og flokkuð í leðju, sand, möl, grjót og hnullunga. 

Þar sem dýpi var of mikið fyrir sjónrænt mat var tekið sýni með gróðurkröku sem kastað var útbyrðis í 

línu. Jafnframt var botndýpi mælt á hverri stöð með bergmálsdýptarmæli. Eftir atvikum voru sýni tekin 

af plöntum til nánari tegundagreiningar á rannsóknarstofu. 

 

Smádýralíf 

Sýnataka af smádýrum beindist að ferns konar búsvæðum þ.e. úr grýttu fjörubelti (strandstöðvar), 

mjúkum setbotni (áfána og ífána) og vatnsbol (1. tafla). Á rannsóknarstofu voru dýrasýnin greind undir 

víðsjá (allt að 90-föld stækkun) til tegunda eða tegundahópa eftir því sem við var komið og fjöldi 

einstaklinga hverrar tegundar eða tegundahóps talinn. Í nokkrum tilfellum voru dýr skoðuð undir 

smásjá við allt að 400-falda stækkun. Þéttleiki dýra var reiknaður sem fjöldi á flatar- eða 

rúmmálseiningu eftir gerð sýnis. 

Eins og stundum vill vera í grunnum vötnum reyndist mikið af gróðurleifum í sýnum af mjúkum setbotni 

(kjarnasýnum) og torveldaði það nokkuð greiningu lífvera. Brugðið var á það ráð að lita sýnin með 

litarefninu rose bengal sem eingöngu litar dýravefi og auðveldaði það greiningu hryggleysingja í 

kajaksýnunum til muna. Úrvinnsla smádýrasýna gekk að öðru leyti greiðlega og voru öll sýnin greind að 

fullu. Tölfræðileg úrvinnsla niðurstaðna fór að mestu fram í Microsoft Excel og SigmaPlot 11. 

Grýtt fjörubelti – steinasýni 

Sýni af lífverum í grýttu fjörubelti voru tekin á 3 stöðvum í Selvatni og tveimur í Krókatjörn og 

Silungatjörn. Á hverri stöð voru teknir fimm steinar af handahófi af 30–60 cm dýpi og var skaftháfi með 

250 μm möskvastærð haldið undir hverjum steini til að grípa lífverur sem mögulega féllu eða skoluðust 

af. Hver steinn var settur í 10 lítra fötu með vatni af staðnum sem síað hafði verið með 250 μm sigti. 

Smádýr og gróður voru síðan burstuð af steininum með mjúkum bursta. Innihald fötunnar var síað í 

gegnum 250 μm sigti og það sem eftir sat í sigtinu var skolað í ílát og varðveitt í 80% etanóli til síðari 

greininga á rannsóknarstofu. Til að magnbinda sýnatökuna var ofanvarpsflatarmál steinanna mælt með 

þeim hætti að útlínur steinanna voru dregnar upp á teiknipappír/smjörpappír og flatarmál hvers steins 

síðar talið út með millimetrapappír. Með þeim hætti er hægt að reikna þéttleika dýra á flatareiningu. 

Mjúkur setbotn – kajaksýni 

Smádýrum sem hafast við ofan í botnleðju vatnanna var safnað með því að taka kjarna úr efsta lagi 

setbotnsins. Til þess var beitt litlum kjarnasýnataka (Kajak) og er yfirborðsflötur hvers kjarna 21 cm2. 

Teknir voru fimm slíkir kjarnar á víð og dreif í hverju vatni, eða alls 15 setkjarnasýni. Hverjum kjarna 

var jafnóðum komið fyrir í fötusigti með 250 µm möskvastærð þar sem kjarninn var hristur upp og 

fínefnið síað frá. Það sem eftir sat í sigtinu að lokinni síun var hirt og varðveitt í 80% etanóli til síðari 

greininga á rannsóknarstofu.  

Mjúkur setbotn – gildrusýni 

Trektagildrur voru notaðar til að safna smádýrum sem lifa við botn vatna. Trektagildra samanstendur 

af málmgrind þar sem komið er fyrir tíu plastkrukkum með áföstum lokum með plasttrektum. Áður en 

gildrunni er komið fyrir eru krukkurnar fylltar með vatni af staðnum sem síað hefur verið gegn um sigti 

með 45 μm möskvastærð. Gildran er síðan látin síga til botns þannig að trektaopin snúi niður. Fætur 

gildrunnar koma í veg fyrir að trektarnar snerti botninn og eru trektaopin 3–5 cm frá botni. 

Heildarflatarmál trekta, þ.e. söfnunarflötur hverrar gildru er 790 cm2. 

Tveimur trektagildrum var komið fyrir í hverju vatni, alls sex gildrur, og þær látnar liggja í um 24 klst. 

(2.–4. mynd, 1. tafla). Þá voru gildrurnar teknar upp og vatnið úr krukkunum síað í gegnum sigti með 

45 µm möskvastærð. Dýrum úr öllum krukkum í hverri gildru fyrir sig var slengt saman í eitt sýni sem 

síðan var skolað úr sigtinu ofan í sýnaflösku og varðveitt í 0,1% kalíumjoðlausn (Lugol) til síðari 

greininga á rannsóknarstofu. 

Vatnsbolur – svifsýni 

Svifdýrum og svifþörungum var einungis safnað í Selvatni, en sökum þess hver grunnar og gróðurríkar 

Krókatjörn og Silungatjörn eru, er vart hægt að tala um að svifvist sé til staðar og því voru svifsýni ekki 

tekin þar (4. mynd, 1. tafla). Svifsýnin voru tekin með svifháfi með 125 µm möskvastærð. Tekin voru 

sex lóðrétt svifhöl 1,5–15 m að lengd á víð og dreif um vatnið. Sýni voru skoluð úr svifháfnum í 

sýnaflöskur og varðveitt í 0,1% kalíumjoðlausn (Lugol) til síðari greininga á rannsóknarstofu. 

 

Fiskar 

Í þessari rannsókn var beitt tveimur aðferðum við fiskveiðar. Annars vegar voru notaðar vírnetsgildur 

(hornsílagildrur/minnow traps) og hins vegar lagnet. Gildrurnar eru 40 cm á lengd, 20 cm í þvermál og 

með 3,2 mm möskvastærð. Netin voru annars vegar samsett fjölmöskva lagnet sem hvert um sig var 

30 m á lengd, 1,5 m á hæð og með möskvastærðunum 10, 12,5, 15,5, 19,5 og 24 mm (legglengd) og 

hins vegar einmöskva net með 35 mm legglengd. Hver möskvastærð í fjölmöskva lagnetinu var 6 m á 

lengd og er tilgangur þeirra að ná til sem flestra stærðarhópa fiska. Gildrur voru lagðar tvær og tvær 

saman á tveimur stöðvum í hverju vatni ásamt tveimur netum, öðru fjölmöskva og hinu einmöskva. 

Veiðarfærin voru látin liggja yfir nótt og vitjað um þau daginn eftir. Veiðni (þ.e. afli á tímaeiningu fyrir 

hornsíli og að auki flatarmál nets í tilviki laxfiska) var reiknaður í fjölda veiddra fiska á netfermetra og 

klukkustund (fj./m2/klst.). Unnið var úr laxfiskum samdægurs. Afli úr hverri möskvastærð/vírnetsgildru 

var talinn og haldið fyrir sig, hornsíli varðveitt í 80% etanóli og síðan unnið úr aflanum á rannsóknastofu. 

Lengd laxfiska var mæld frá snoppu í sporðsýlingu (klauflengd) að næsta 1 mm. Þyngd fiska (votvigt) 

var mæld að næsta 0,1 g fyrir fiska undir 200 g og að næsta 1 g fyrir fiska yfir 200 g. Þá voru þeir 

tegundagreindir, kyn- og kynþroskagreindir, auk þess sem kvarnir voru teknar úr bleikjum og hreistur 

af urriðum til aldursgreiningar. Aldur fisks sem er á fyrsta vaxtarsumri (sumargamall) er táknaður sem 

0+, aldur ársgamals fisks sem er á öðru vaxtarsumri 1+, o.s.frv.  

Til að meta holdafar laxfiskanna var stuðst við Fultons holdastuðul (K = þyngd (gr)/klauflengd (cm)3
 x 

100). Klauflengd er lengd fisks frá snoppu í sporðsýlingu. Stuðullinn er mælikvarði á holdafar og 

líkamlegt ástand fiska.  Hjá laxfiskum og er miðað við að fiskur sem er um og yfir 1,0 í sé í „eðlilegum“ 

holdum (Bagenal og Tesch 1978). 

Fæða laxfiskanna var athuguð með greiningu á magainnihaldi. Magafylli var metin með sjónmati og 

gefin stig frá 0 til 3 (0 = tómur magi, 1 = magi með vott af fæðu, 2 = hálffullur magi og 3 = troðfullur 

magi). Innihaldi maga var síðan komið fyrir á kvarðaðri skál og tegundir og tegundahópar ákvarðaðir 

og taldir. 

Greining sníkjudýra innvortis í fiskum náði til tveggja tegunda bandorma (Cestoda), þ.e. 

Diphyllobothrium tegundar og Eubothrium salvelini. Skráð var sýkingartíðni, þ.e. fjöldi sýktra fiska af 

viðkomandi sníkjudýri. 

Lengd hornsíla var mæld frá snoppu í sporðenda að næsta 1 mm. Þá voru sílin vegin (votvigt) með 

mælinákvæmni upp á 0,001 g. Tekið var úrtak úr aflanum eftir stærðardreifingu, fiskarnir kyngreindir 

og kynþroskastig metið gróflega (kynþroska/ókynþroska). Þá var sníkjudýrabyrði af völdum 

bandormsins Schistocephalus solidus, metin. Fæða hornsíla var metin á sama hátt og hjá laxfiskunum. 

Niðurstöður og umræður 

Eðlis- og efnaþættir 

Vatnshiti í vötnunum mældist á bilinu 13,7–14,7°C. Hæsti hitinn mældist í Silungatjörn þann 24.8 um 

kl. 14 en lægstur hitinn í Krókatjörn sama dag um kl. 11 árdegis. Krókatjörn er grunnt vatn með 

meðaldýpi tæpa 0,7 m og mesta dýpi um 1 m en Silungatjörn er ívið dýpri samkvæmt okkar mælingum. 

Selvatn er langdýpst þessara þriggja vatna, með 15 m meðaldýpi og mesta dýpi 32 m (Hákon 

Aðalsteinsson o.fl.1989) (2. tafla). Þar sem grunnvötn eru almennt undir meiri áhrifum að veðurfari og 

lofthita er eftirtektarvert að ekki skuli muna meiru á hinum grunnu vötnum í samanburði við Selvatn, 

en til samanburðar má nefna að vatnshiti í Hafravatni var tæpar 14°C þann 17. ágúst 2016 

(Náttúrufræðistofa Kópavogs, óbirt gögn). 

2. tafla. Niðurstöður mælinga á eðlisþáttum og blaðgrænu í Silungatjörn, Krókatjörn og Selvatni í ágúst 2016. Rafleiðni er 

leiðrétt fyrir 25°C. Ef teknar voru fleiri en ein mæling eru tölurnar í töflunni meðaltöl þeirra. Í dálkinum með sjóndýpi merkir 

x að sjóndýpið var það sama og vatnsdýpið, þ.e. dýpi niður á botn. Umhverfismörk fyrir blaðgrænu-a (Um.) eiga bæði við um 

grunn og djúp vötn í tilviki Selvatns skv. reglugerð nr. 796/1999 um varnir gegn mengun vatns (Umhverfisstofnun 2004). Sjá 

staðsetningu stöðva á 2.–4. mynd. 

 

Rafleiðni í vötnunum mældist á bilinu 49,1–73,4 µS/cm (2. tafla). Leiðnin mældist lægst í Krókatjörn. 

Rafleiðni í vötnunum er lág miðað við það sem mælst hefur í 24 grunnum flatlendisvötnum á Íslandi án 

seltuáhrifa, eða að meðaltali 134 µS/cm (Marianne Jensdóttir Fjeld o.fl. 2016). Rafleiðnin mældist við 

miðbik þess sem almennt hefur mælst í stöðuvötnum á Íslandi, en algengt er að rafleiðni sé 60–100 

µS/cm (Gögn úr gagnagrunni Yfirlitskönnunar á lífríki íslenskra stöðuvatna, að hluta birt í Hilmar J. 

Malmquist o.fl. 2010).  

Vatnshiti Rafleiðni Blaðgræna-a Sjóndýpi Meðaldýpi

Dags °C (µS/cm) pH (µg/l) Um. m m

Silungatjörn 24.8.2016 14,7 67,6 8,55 2,16 I x 1

Krókatjörn 24.8.2016 13,7 49,1 9,75 0,72 I x 0,7

Selvatn 25.8.2016 13,9 73,4 8,19 0,72 I 11,5 15

Sýrustig (pH) í vötnunum mældist á bilinu 7,81–9,75 í ágúst 2016 þar sem hæsta pH gildið mældist í 

Krókatjörn (2. tafla). Sýrustig um og yfir átta er nokkuð algengt í vötnum á Íslandi (Gögn úr gagnagrunni 

Yfirlitskönnunar á lífríki íslenskra stöðuvatna, að hluta birt í Hilmar J. Malmquist o.fl. 2010, Marianne 

Jensdóttir Fjeld o.fl. 2016, Vöktun stöðuvatna á höfuðborgarsvæðinu, óbirt gögn Náttúrufræðistofu 

Kópavogs). Sýrustig sem nálgast tíu er sjaldgæfara og kemur helst fram í vel grónum vötnum þar sem 

lindavatn með hátt pH grunngildi hækkar enn frekar sökum mikillar ljóstillífunar vatnaplantna. 

Elliðavatn er dæmi um slíkt vatn (Hilmar J. Malmquist o.fl.2004). 

Magn blaðgrænu-a mældist 2,16 µg/l í Silungatjörn, 0,72 µg/l í Krókatjörn og einnig 0,72 µg/l í Selvatni 

(2. tafla). Þetta eru lág gildi og falla vötnin vel innan fyrsta flokks umhverfismarka fyrir blaðgrænu-a 

fyrir bæði grunn og djúp vötn (Umhverfisstofnun 2004). Til samanburðar má nefna að í Hafravatni og 

Meðalfellsvatni hefur blaðgræna-a mælst á bilinu 1,2–3,5. Ef skoðuð eru 10 ára meðaltöl vatna á 

höfuðborgarsvæðinu til samanburðar þá er magn blaðgrænu-a um 1,3 µg/l í Hafravatni og  rétt um 2 

µg/l í Elliðavatni svo dæmi séu tekin (Náttúrufræðistofa Kópavogs, óbirt gögn). 

Sjóndýpi mældist jafnt botndýpi bæði í Silungatjörn og Krókatjörn, en í Selvatni mældist sjóndýpið 11,5 

m sem telst gott og bendir til mikils tærleika vatns. Til samanburðar hefur sjóndýpi í Hafravatni að 

meðaltali mælst 5,8 m (Hilmar J. Malmquist o.fl. 2008) og 5,9 í Meðalfellsvatni (Þóra Hrafnsdóttir 

o.fl.2015) og sjóndýpi í hinu tæra Þingvallavatni er oftast á milli 10 og 15 m á sambærilegum árstíma 

(Haraldur R. Ingvason o.fl. 2018). 

3. tafla. Styrkur næringarefna í Silungatjörn, Krókatjörn og Selvatni í ágúst 2016. Neðst í töflunni eru umhverfismörk (um.) 

fyrir næringarefni og lífræn efni í vatni skv. reglugerð nr. 796/1999 um varnir gegn mengun vatns (Umhverfisstofnun 2004). 

Rauð tala á við um djúp vötn en aðrar tölur um grunn vötn eða bæði grunn og djúp. 

 

Styrkur næringarefnanna fosfórs (P-heild), fosfats (PO4-P), og köfnunarefnis (N-heild) mældist lágur í 

vötnunum í ágúst 2016 (3. tafla, 6. mynd) og falla öll vötnin í fyrsta flokk með tilliti til umhverfismarka 

fyrir næringarefni, þ.e. næringarfátæk. Sérstaka eftirtekt vekur afar lágur styrkur Si og SiO2 í 

Silungatjörn og Krókatjörn og er styrkurinn í Krókatjörn einn sá lægsti sem mælst hefur hér á landi. 

Raunar vöktu þessar niðurstöður það mikla athygli að sýnin voru endurmæld og fékkst aftur 

nákvæmlega sama niðurstaða. Ámóta styrkur þessara efna hefur mælist í vötnum á Skaga, 

Arnarvatnsheiði og Hrútafjarðarhálsi sem og á Melrakkasléttu. Þá mælist styrkur PO4-P við eða undir 

greiningarmörkum en alls eru 34 íslensk vötn undir greiningarmörkum hvað þetta varðar. Þau vötn eru 

oftast á eldri berggrunni landsins eða á hálendi (Óbirt gögn úr gagnagrunni Yfirlitskönnunar á lífríki 

íslenskra stöðuvatna, Natura Ísland, óbirt gögn). 

Þegar litið er til styrks lífræns kolefnis (TOC) í vötnunum þremur snýst dæmið nokkuð við. Styrkurinn 

er hæstur í Krókatjörn, og flokkast hún sem næringarríkt vatn (meso-/eutrophy), meðan Silungatjörn 

NH4-N NO3-N Si SIO2 N:P

24.8.2016 mg/l um. mg/l um. mg/l um. mg/l mg/l mg/l mg/l mg/l um.

Silungatjörn 0,005 I <0,001 I 0,162 I 0,013 0,0003 0,039 0,083 2,50 II 32

Krókatjörn 0,007 I <0,001 I 0,183 I 0,011 0,0005 0,009 0,019 3,01 III 26

Selvatn 0,004 I 0,001 I 0,043 I 0,002 0,0005 4,65 10,0 0,60 I 11

NH4-N NO3-N Si SIO2 TOC

Umhverfismörk (um.) mg/l mg/l mg/l mg/l mg/l

I næringarfátækt (oligotrophy) <0,01 <1,5

II lágt næringarefnagildi (oligo-/mesotrophy) <0,025 1,5-3

III næringarefnaríkt (meso-/eutrophy) <0,10 3-6

IV næringarefnaauðugt (eutrophy) <0,25 6-10

V ofauðugt (hypertrophy) >0,25 >10

<0,15

>0,15

PO4-P

mg/l

<0,01

<0,02

<0,05

<0,10

>0,10

<0,3

0,3-0,75

0,75-1,5

>1,5

>2,5

P-heild

mg/l

(<0,01) <0,02 

<0,04

<0,09

P-heild PO4-P N-heild TOC

N-heild

mg/l

flokkast sem vatn með lágt næringarefnagildi (oligo-/mesotrophy) og Selvatn sem næringarfátækt vatn 

(oligotrophy), samkvæmt reglugerð nr. 796/1999 um varnir gegn mengun vatns (Umhverfisstofnun 

2004). Styrkur TOC getur mælst allhár í grunnum og gróðurríkum vötnum á láglendi (t.d. vötn á Mýrum) 

sem og á heiðum uppi (Óbirt gögn úr gagnagrunni Yfirlitskönnunar á lífríki íslenskra stöðuvatna, Natura 

Ísland, óbirt gögn). Í sumum tilvikum er um að ræða vötn á ræktarlandi eða í nánd við sumarhúsabyggð 

eða aðra byggð, en í öðrum tilvikum ekki. Því þarf hækkaður styrkur TOC einn og sér ekki að vera 

vísbending um utanaðkomandi mengun. Þá geta þættir eins og treg vatnsskipti og upprót sökum vinda 

haft áhrif. 

 

 

6. mynd. Styrkur nokkurra næringarefna og TOC í íslenskum vötnum. Mælingar á PO4-P eru færri en aðrar, m.a sökum þess 

að styrkurinn er undir greiningarmörkum í 34 vötnum. Óbirt gögn úr vatnaverkefni og Natura Ísland. Rauðir punktar marka 

stöðu Silungatjarnar, Krókatjarnar og Selvatns (sjá 3. töflu). 

 

Tegundasamsetning og þekja botngróðurs 

Vatnagróður 

Í Silungatjörn mældist gróðurþekja að meðaltali 72% (miðgildi 90%, n=23) í ágúst 2016 (7. mynd, 1. 

viðauki). Þar eð Silungatjörn er grunn (meðaldýpi 0,94 m) þekur vatnagróður meira eða minna allan 

botninn. Aðeins þrjár stöðvar af 23 voru gróðurlausar, en þær voru í grýttu fjörubeltinu næst landi. 

Fjórar tegundir vatnaplantna fundust í Silungatjörn í ágúst 2016. Af þeim var síkjamari (Myriophyllum 

alterniflorum) allsráðandi í vatninu og ríkjandi á flestum stöðvum. Grasnykra (Potamogeton gramineus) 

og hjartanykra (P. perfoliatus) komu fyrir í nokkrum mæli, sérstaklega í suðurhluta vatnsins, og 

tjarnalaukur (Littorella uniflora) kom fyrir á einni stöð fyrir miðju vatni. Engir kransþörungar fundust í 

Silungatjörn í ágúst 2016. Vatnsbakkarnir voru vel grónir og gulstör (Carex lyngbyei) óx á bökkum 

austan vatnsins. 

Í Krókatjörn mældist gróðurþekja að meðaltali 72% (miðgildi 90%, n=19) í ágúst 2016, eða álíka og í 

Silungatjörn á sama tíma (8. mynd, 2. viðauki). Krókatjörn er einnig grunn (meðaldýpi 0,7 m) og 

vatnagróður þekur svo til allan botninn. Aðeins þrjár stöðvar af 19 voru gróðurlausar, en þær voru í 

fjörubeltinu næst landi. 

Átta tegundir vatnaplantna fundust í Krókatjörn í ágúst 2016, eða heldur fleiri en í Silungatjörn. 

Síkjamari var allsráðandi í vatninu og ríkjandi á flestum stöðvum líkt og í Silungatjörn. Botngróður eins 

og tjarnalaukur, vatnalaukur (Isoetes lacustris) og alurt (Subularia aquatica) var algengur og óx víða í 

vatninu. Sama á við um smánykru (Potamogeton berchtoldii). Engir kransþörungar fundust í Krókatjörn 

í ágúst 2016. Vatnabakkarnir voru vel grónir og gulstör óx á bökkum í norðaustur- og suðvesturenda 

vatnsins. 

Í Selvatni mældist gróðurþekja að meðaltali 28% (miðgildi 2,5%, n=28) í ágúst 2016, sem er töluvert 

minni þekja en mældist í Silungatjörn og Krókatjörn á sama tíma (3. viðauki). Gróðurþekja var mest í 

norðaustur hluta vatnsins þar sem aðgrynnra er en annars staðar (9. mynd). Samtals 13 stöðvar voru 

gróðurlausar og voru þær annars vegar í grýttu fjörubelti næst landi (5 stöðvar) og hins vegar þar sem 

vatnið er hvað dýpst og mældist dýpið á þeim stöðvum 8,3–20,2 m (8 stöðvar). Útbreiðsla vatnagróðurs 

minnkar almennt með auknu vatnsdýpi vegna þess að birta, sem er gróðrinum nauðsynleg, minnkar 

með auknu dýpi. 

 

7. mynd. Tegundasamsetning og gróðurþekja vatnagróðurs í Silungatjörn í ágúst 2016. Hver kaka gefur mynd af 
samsetningu gróðurs og gróðurþekju á nokkrum stöðvum, n er fjöldi stöðva undir hverri köku. Hvítt=ógróið, rautt= 
síkjamari, grænt= laukar, fjólublátt=nykrur, gult=kransþörungar. Grunnmynd byggir á: Esri, DigitalGlobe, GeoEye, Earthstar 
Geographics, CNES/Airbus DS, USDA, USGS, AeroGRID, IGN, and the GIS User Community. 

8. mynd. Tegundasamsetning og gróðurþekja vatnagróðurs í Krókatjörn í ágúst 2016. Hver kaka gefur mynd af samsetningu 
gróðurs og gróðurþekju á nokkrum stöðvum, n er fjöldi stöðva undir hverri köku. Hvítt=ógróið, rautt= síkjamari, grænt= 
laukar, fjólublátt=nykrur, gult=kransþörungar. Grunnmynd byggir á: Esri, DigitalGlobe, GeoEye, Earthstar Geographics, 
CNES/Airbus DS, USDA, USGS, AeroGRID, IGN, and the GIS User Community. 

 

9. mynd. Tegundasamsetning og gróðurþekja vatnagróðurs í Selvatni í ágúst 2016. Hver kaka gefur mynd af samsetningu 
gróðurs og gróðurþekju á nokkrum stöðvum, n er fjöldi stöðva undir hverri köku. Hvítt=ógróið, rautt= síkjamari, grænt= 
laukar, fjólublátt=nykrur, gult=kransþörungar. Grunnmynd byggir á: Esri, DigitalGlobe, GeoEye, Earthstar Geographics, 
CNES/Airbus DS, USDA, USGS, AeroGRID, IGN, and the GIS User Community. 

Tíu tegundir vatnaplantna fundust í Selvatni í ágúst 2016. Síkjamari var algengastur líkt og í Silungatjörn 

og Krókatjörn. Hann óx víða í vatninu og fannst á 0,1–5,5 m dýpi. Grasnykra, smánykra og langnykra 

uxu aðeins í norðausturenda vatnsins. Vaxtardýpi þeirra var svipað, eða frá 1,4 m og 2,4 m dýpi niður 

á 5,5 m dýpi. Smánykra teygði sig hvað lengst eða niður á tæplega 11 m dýpi. Kransþörungur af 

ættkvíslinni Nitella var einnig nokkuð algengur í Selvatni. Hann fannst aðallega í norðausturhluta 

vatnsins og var sú vatnaplanta sem óx hvað dýpst, eða niður á tæplega 16 m dýpi. Ekki var unnt að 

greina kransþörunginn til tegundar þar eð þroski hans hafði náð það langt að greiningareinkenni voru 

horfin. Annað hvort er um að ræða tjarnanál (Nitella opaca) eða vatnanál (N. flexilis) sem báðar eru 

algengar tegundir í vötnum á Íslandi (Thora Hrafnsdottir o.fl. 2019). Vatnsbakkar við Selvatn voru víðast 

hvar vel grónir og gulstör óx á bökkum við norðausturenda vatnsins og við útfallið í suðvesturendanum. 

Botngerð Silungatjarnar, Krókatjarnar og Selvatns er dæmigerð fyrir íslensk stöðuvötn. Næst landi er 

grýtt fjörubelti og þegar fjær dregur landi tekur við mjúkur leðjubotn þar sem vatnaplöntur festa rætur. 

 

Vistgerðir í vötnunum 

Álykta má um vistgerðir í vötnunum þremur (sbr. Marianne Jensdóttir Fjeld o.fl. 2016) út frá 

fyrirliggjandi niðurstöðum gróðurkönnunar (tegundasamsetningu og þekju) og mælingum á 

blaðgrænu, næringarefnum, eðlisþáttum og dýpi. 

Þannig er Silungatjörn talin flatlendisvatn, enda lítil að flatarmáli og grunn. Þekja vatnagróðurs er 

töluverð, en fjöldi tegunda er lítill miðað við það sem þekkist í öðrum flatlendisvötnum (Marianne 

Jensdóttir Fjeld o.fl. 2016). 

Krókatjörn er talin laukavatn einkum vegna þess hve algengur tjarnalaukur, vatnalaukur og alurt eru í 

vatninu. Þekja vatnagróðurs er töluverð og fjöldi tegunda lítill miðað við það sem þekkist í öðrum 

laukavötnum (Marianne Jensdóttir Fjeld o.fl. 2016). 

Selvatn er talið tegundaríkt kransþörungavatn, enda kransþörungar algengir auk annarra tegunda.  

Fyrirliggjandi niðurstöður gefa tilefni til endurskoðunar á flokkun Silungatjarnar og Krókatjarnar, en í 

kortasjá Náttúrufræðistofnunar Íslands eru vötnin þrjú sem hér eru til rannsóknar flokkuð sem 

tegundarík kransþörungavötn (http://vistgerdakort.ni.is/). Eins og fram kemur í fjölriti NÍ um vistgerðir 

á Íslandi (Jón Gunnar Ottósson o.fl. 2016) er kortlagning vistgerða í stöðugri endurskoðun eftir því sem 

þekking eykst og nýjar upplýsingar bætast við. 

Smádýralíf 

Grýtt fjörubelti – steinasýni 

Alls fundust 13 tegundir og dýrahópar á steinastöðvunum í Krókatjörn, 21 Silungatjörn og 36 tegundir 

og dýrahópar í Selvatni. Samtals voru 9 hópar sameiginlegir í öllum vötnunum. Heildarþéttleiki dýra í 

Krókatjörn var á bilinu 4.863–7.094 dýr/m2 (4. tafla og 10. mynd), í Silungatjörn var hann á bilinu 3.677–

13.220 dýr/m2 og á bilinu 60.345–259.002 dýr/m2 í Selvatni.  

 

10. mynd. Heildarþéttleiki hryggleysingja á steinastöðvum í Krókatjörn, Silungatjörn og Selvatni í ágúst 2016.  

Stöð 1 í Selvatni var nokkuð sér á parti bæði voru þar flestir hópar og langmestur heildarþéttleiki dýra 

(4. tafla). Kruskal-Wallis próf sýndi að marktækur munur var á heildarþéttleika dýra milli stöðvanna í 

vötnunum þremur (H = 29,085, ft = 6, P < 0,001). Dunn´s eftirpróf leiddi ljós að marktækt hærri þéttleika 

dýra á stöð 1 í Selvatni en á stöð 2 í Silungatjörn og á báðum stöðvunum í Krókatjörn (P < 0,005). Einnig 

var marktækt hærri þéttleiki dýra á stöð 2 í Selvatni en á stöð 2 í Silungatjörn (P < 0,005), á milli annarra 

stöðva var ekki marktækur munur í heildarþéttleika dýra. 

Heildarþéttleiki dýra í Silungatjörn og Krókatjörn var lágur miðað við þéttleika dýra sem áður hefur 

mælst síðsumars og um haust í Meðalfellsvatni (22.519–60.859 dýr/m2) og Hafravatni (16.961–46.317 

dýr/m2) (Hilmar J. Malmquist o.fl. 2008, Þóra Hrafnsdóttir o.fl. 2015). 

4. tafla. Þéttleiki hryggleysingja á steinastöðvum Krókatjarnar, Silungatjarnar og Selvatns í ágúst 2016. Tölugildi eru 

meðalþéttleiki (fjöldi dýra/m2) og staðalskekkja (st.sk.). 

 

 

Það var mikill munur á hlutfallslegri samsetningu dýra á milli vatnanna (11. mynd). Athygli vakti að 

rykmýslirfur voru aðeins í litlu hlutfalli í Selvatni en í meiri hluta í hinum vötnunum tveimur. Kruskal-

Wallis próf sýndi marktækan mun í þéttleika rykmýslirfa milli stöðvanna í vötnunum þremur (H = 

21,428, ft = 6, P = 0,002). Dunn´s eftirpróf sýndi að á stöð 1 í Selvatni var marktækt lægri þéttleiki 

rykmýslirfa en á stöð 2 í Silungatjörn og stöð 1 í Krókatjörn (P < 0,05). En sökum mikils breytileika í 

fjölda lirfa milli steina var ekki marktækur munur milli annarra stöðva. 

 

meðaltal st.sk. meðaltal st.sk. meðaltal st.sk. meðaltal st.sk. meðaltal st.sk. meðaltal st.sk. meðaltal st.sk.

Þráðormar (Nematoda) 0 0 0 0 16 16 0 0 107.802 36.134 140 71 24.342 10.607

Örmlur (Hydrozoa) 0 0 0 0 32 32 0 0 241 117 330 113 100 77

Ánar (Oligochaeta)

Aelosoma 0 0 0 0 0 0 0 0 2.856 1.544 0 0 0 0

Sundánar (Naididae) 141 49 919 280 302 48 61 36 6.172 2.261 1.433 735 0 0

Kviðburstungur Chaetogaster  sp. 0 0 0 0 0 0 0 0 11.212 3.114 272 248 688 203

Röránar (Tubificidae) 0 0 0 0 0 0 0 0 24 24 530 530 1.015 406

Pottormar (Enchytraeidae) 0 0 0 0 0 0 0 0 2.732 1.127 701 701 0 0

Vatnsmaðkur (Lumbricidae) 0 0 0 0 0 0 13 13 0 0 0 0 0 0

Samtals ánar 141 49 919 280 302 48 75 43 22.996 6.136 2.935 806 1.704 543
Vatnabobbi, Radix balthica 0 0 0 0 33 22 88 88 114 74 221 137 55 34

Steinflugur (Plecoptera) 0 0 0 0 16 16 0 0 0 0 0 0 134 87

Trichoptera 0 0 0 0 0 0 0 0 776 201 0 0 0 0

Apatania zonella 22 22 0 0 22 22 89 34 220 127 113 71 75 46

Limnephilus affinis 0 0 0 0 24 24 0 0 0 0 0 0 0 0

Rykmý (Chironomidae) lirfur

Ránmý (Tanypodinae) 11 11 124 51 877 76 253 94 376 130 426 162 243 93

Vatnsmý (Orthocladiinae) 3.479 566 3.651 1.056 2.911 664 1.283 66 16.497 3.148 6.302 831 5.187 1.589

Chironominae

Toppmý (Chironomini) 614 119 295 104 0 0 149 117 306 124 0 0 0 0

Slæðumý (Tanytarsini) 189 77 857 266 1.517 296 1.083 160 4.564 232 1.067 190 3.848 933

Samtals rykmýslirfur 4.292 636 4.927 1.200 5.305 925 2.769 153 21.743 3.414 7.795 1.006 9.278 2.387
Rykmý (Chironomidae) púpa

Vatnsmý (Orthocladiinae) 0 0 36 23 0 0 13 13 0 0 12 12 0 0

Toppmý (Chironomini) 0 0 0 0 0 0 0 0 38 38 0 0 0 0

Rykmý (Chironomidae) adult 0 0 0 0 0 0 0 0 160 69 0 0 0 0

Vatnamaurar (Hydracarina) 48 25 17 17 288 96 0 0 7.145 1.787 1.318 739 1.756 684

Tvívængjur (Diptera) adult 0 0 0 0 16 16 0 0 0 0 56 37 38 23

Stökkmor (Collembola) 0 0 0 0 0 0 19 19 70 70 0 0 26 26

Vatnaflær (Cladocera)

Halaflær, Daphnia  teg. 0 0 0 0 0 0 0 0 0 0 0 0 17 17

Mánaflær, Alona  teg. 207 73 853 382 2.790 779 344 101 52.873 6.962 35.326 10.802 12.143 5.463

Goggfló, Camptocerecus rectrorostris 0 0 0 0 0 0 0 0 132 65 177 177 622 183

Hjálmfló, Acroperus harpae 0 0 0 0 179 101 0 0 7.578 1.905 923 534 82 66

Kúlufló, Chydrous sphearicus 0 0 23 23 40 25 0 0 0 0 0 0 0 0

Granfló, Graptoleberis testudinaria 0 0 0 0 0 0 0 0 135 66 0 0 0 0

Gáraflær, Alonella  teg. 0 0 0 0 0 0 0 0 2.114 1.036 202 202 250 169

Samtals vatnaflær 207 73 876 404 3.009 879 344 101 62.832 8.709 36.627 11.291 13.114 5.542

Árfætlur (Copepoda)

Augndíli, Cyclops  teg. 153 78 75 51 560 205 248 86 1.094 376 1.010 214 419 178

Svifdíli, Diaptomus  teg. 0 0 0 0 0 0 0 0 0 0 25 25 187 187

Ormdíli (Canthocamptidae) 0 0 221 181 3.596 1.631 32 19 32.248 4.024 9.499 1.394 15.743 8.882

Nauplius 0 0 0 0 0 0 0 0 215 162 0 0 0 0

Samtals árfætlur 153 78 296 205  4.156 1.829 280 98  33.558 4.136 10.534 1.470 16.349 8.954

Bjöllur (Coleoptera)

Vatnaklukka, Haliplus fulvus 0 0 0 0 0 0 0 0 42 42 0 0 0 0

Strandfluga (Empitidae) lirfa 0 0 0 0 0 0 0 0 80 49 86 72 817 187

Bessadýr (Tardigrada) 0 0 0 0 0 0 0 0 70 70 0 0 26 26

Flatormar (Plathyhelminthes) 0 0 0 0 0 0 0 0 776 396 177 177 484 322

Vatnaflær (Cladocera) ungviði 0 0 0 0 0 0 0 0 341 265 0 0 0 0

Dægurflugur (Ephemeroptera) lirfa 0 0 23 23 0 0 0 0 0 0 0 0 0 0

4.863 751 7.094 2.026 13.220 3.537 3.677 333 259.002 54.541 60.345 12.806 68.297 28.398

Selvatn

Stöð 3Stöð 1 Stöð 2 Stöð 1 Stöð 2

Heildarþéttleiki

Stöð 1 Stöð 2

Krókatjörn Silungatjörn

11. mynd. Hlutdeild (%) meginhópa hryggleysingja á steinastöðvum í Krókatjörn, Silungatjörn og Selvatni í ágúst 2016. Innan 

sviga er heildarþéttleiki hryggleysingja (fjöldi dýra/m2) í hverju vatni. 

Þéttleiki vatnaflóa var mun meiri í Selvatni en hinum vötnunum tveimur, enda sýndi Kruskal-Wallis próf 

fram á marktækan þéttleikamun vatnaflóa á milli stöðvanna í vötnunum þremur (H = 28,995, ft = 6, P 

< 0,001). Dunn´s eftirpróf sýndi marktækt meiri þéttleika vatnaflóa á stöð 1 í Selvatni en á stöð 2 í 

Silungatjörn og báðum stöðvunum í Krókatjörn (P < 0,05). Einnig var marktækt hærri þéttleiki vatnaflóa 

á Stöð 2 í Selvatni en á stöð 1 í Krókatjörn (Dunn´s P < 0,05). 

Í Selvatni voru þráðormar áberandi á stöðvum 1 og 3 en fundust varla í Silunga- og Krókatjörn. Kruskal-

Wallis próf sýndi marktækan mun á milli stöðvanna í vötnunum þremur (H = 29,000, ft = 6, P < 0,001). 

Dunn´s eftirpróf leiddi í ljós að þráðormar voru í marktækt hærri þéttleika á stöð 1 í Selvatni en á stöð 

2 í Silungatjörn og báðum stöðvum Krókatjarnar (P < 0,05). 

 

Mjúkur setbotn – kajaksýni 

Samtals fundust 23 tegundir og hópar í kajaksýnum úr botnseti í Krókatjörn, Silungatjörn og Selvatni 

(5. tafla). Í Krókatjörn fundust 14 hópar, í Silungatjörn 15 hópar og í Selvatni fundust 18 hópar. Samtals 

voru 9 hópar sameiginlegir í öllum vötnunum. 

Talsvert mikill munur var á þéttleika hryggleysingja í setbotni í vötnunum þremur. Heildarþéttleiki var 

mestur í Selvatni, tæplega 60.000 dýr/m2, og minnstur í Krókatjörn, rúmlega 18.000 dýr/m2. Ekki var 

marktækur munur á heildarþéttleika botndýra í tjörnunum þremur. 

5. tafla. Þéttleiki hryggleysingja í kajaksýnum úr botnseti Krókatjarnar, Silungatjarnar og Selvatns í ágúst 2016. Tölugildi eru 

meðalþéttleiki (fjöldi dýra/m2) og staðalskekkja (st.sk.). 

 

 

Munur var á samsetningu hópa á milli vatnanna þriggja (12. mynd, 5. tafla). Aðallega var það þó Selvatn 

sem var verulega frábrugðið Króka- og Silungatjörn. Í Selvatni var mikið af skelkrebbi sem varla fannst 

í hinum vötnunum. Kruskal-Wallis próf á skelkrebbi í vötnunum sýnir marktækan mun milli þeirra (H = 

10,024, ft = 2, P = 0,007). Tukey eftirpróf leiddi í ljós að í Selvatni var marktækt meira af skelkrebbi en 

í Silunga- og Krókatjörn (P < 0,05). Einnig var í Selvatni mikið af vatnaflóm sem ekki var stór hópur í 

hinum vötnunum tveimur. Í Króka- og Silungatjörn voru ánar ríkjandi hópur en í Selvatni náðu ánar ekki 

10% hlutdeild. Þrátt fyrir að augljós munur sé í hlutdeild ána og vatnaflóa á milli vatnanna er 

breytileikinn milli kajaksýnanna of mikill til að munurinn á vötnunum sé marktækur. 

 

meðaltal st.sk. meðaltal st.sk. meðaltal st.sk.

Þráðormar (Nematoda) 3.333 3.216 1.524 1.037 3.429 2.956

Örmlur (Hydrozoa) 0 0 0 0 95 95

Ánar (Oligochaeta)

Sundánar (Naididae) 667 667 8.571 7.637 3.048 632

Röránar (Tubificidae) 7.619 5.190 6.095 3.808 0 0

Pottormar (Enchytraeidae) 286 286 0 0 0 0

Ánamaðkar (Lumbriculidae) 0 0 0 0 2.381 797

Vatnsmaðkur (Lumbricidae) 2.095 1.866 1.810 969 0 0

Samtals ánar 10.667 952 16.476 1.465 5.429 177

Ormigla, Helobdella stagnalis 0 0 0 0  95 95

Ertuskel, Pisidium  teg. 190 190 286 190 952 213

Rykmý (Chironomidae) lirfur

Ránmý (Tanypodinae) 95 95 762 356 0 0

Vatnsmý (Orthocladiinae) 667 356 1.048 933 190 117

Slæðumý (Tanytarsini) 0 0 857 628 1.714 442

Toppmý (Chironomini) 1.619 490 667 243 857 628

Samtals rykmýslirfur 2.381 114 3.333 154 2.762 145

Vatnaflær (Cladocera)

Hjálmfló, Acroperus harpae 0 0 190 190 0 0

Mánaflær, Alona  teg. 476 301 571 571 12.857 5.982

Langhalaflær, Daphnia  teg. 95 95 0 0 0 0

Burstafló, Ilyocryptus sordidus 0 0 0 0 762 442

Kúlufló, Chydorus sphaericus 0 0 0 0 476 476

Samtals vatnaflær 571 58 762 111 14.095 1.155

Árfætlur (Copepoda)

Ormdíli (Canthocamptidae) 0 0 0 0 286 117

Augndíli, Cyclops  teg. 476 301 4.571 2.012 5.048 1.425

Svifdíli, Diaptomus  teg. 0 0 0 0 95 95

Samtals árfætlur 476 100 4.571 671 5.429 440

Skelkrebbi (Ostracoda) 381 278 286 190 26.762 12.059

Vatnamaurar (Hydracarina) 190 117 1.048 530 571 178

Flatormar (Platyhelminthes) 0 0 95 95 190 190

Heildarþéttleiki 18.190 6.975 28.381 7.470 59.810 16.729

SilungatjörnKrókatjörn Selvatn

12. mynd. Hlutdeild (%) meginhópa hryggleysingja í kajaksýnum úr botnseti í Krókatjörn, Silungatjörn og Selvatni í ágúst 2016. 

Innan sviga er heildarþéttleiki hryggleysingja (fjöldi dýra/m2) í hverju vatni. 

 

Mjúkur setbotn – gildrusýni 

Krabbadýr 

Samtals fundust 18 tegundir og hópar krabbadýra í trektagildrum, þar af 10 í Krókatjörn, 11 í 

Silungatjörn og 7 í Selvatni árið 2016 (6. tafla). Fjöldinn er þó nánast hinn sami ef mánaflóategundum 

(Alona) er slengt saman eins og gert var í Selvatni. Um var að ræða 15 tegundir og hópa vatnaflóa 

(Cladocera) og þrjá hópa árfætlna (Copepoda); augndíli, svifdíli og ormdíli. 

Heildarþéttleiki krabbadýra var 2.747–12.835 dýr/m2. Þéttleiki krabbadýra var hæstur í Silungatjörn en 

lægstur í Krókatjörn. Allar tegundirnar eru botnlægar eða elskar að botngróðri (Korovchinsky 1992, 

Orlova-Bienkowskaja 2001), að frátödum halafló (Daphnia) og ranafló (Bosmina) sem eru sviflægar, en 

þessar tvær tegundir fundust aðeins í Selvatni. Samtals 15 tegundir/hópar vatnaflóa fundust og var 

gárafló ríkjandi en mánaflær (Alona tegundir) komu næstar. Meðal árfætlna var þéttleiki augndílis 

mestur en svifdíli, sem er sviflæg tegund, fannst einungis í Selvatni. 

Þegar tegundasamsetning mismunandi vatna er skoðuð sést allgóð samsvörun milli Krókatjarnar og 

Silungatjarnar, þar sem hakafló, granfló og kúlufló koma fyrir í nokkrum fjölda. Á móti sjást þar ekki 

hinar sviflægu tegundir sem finnast í Selvatni. Þetta er í góðu samræmi við hina mismunandi gerð 

vatnanna þar sem Selvatn er mun dýpra og með raunverulega svifvist, meðan Krókatjörn og 

Silungatjörn eru grunnar og gróðurríkar. 

6. tafla. Þéttleiki krabbadýra (fjöldi dýra/m2) í trektagildrum á setbotni í Krókatjörn, Silungatjörn og Selvatni árið 2016. 

 

Þéttleiki krabbadýra í trektagildrum í þessum þremur vötnum er í lægri kantinum miðað við það sem 

sést hefur í sambærilegum rannsóknum Náttúrufræðistofu Kópavogs t.d. í Hafravatni (13.000–50.000 

dýr dýr/m2 og Meðalfellsvatni (5.000–40.000 dýr/m2) (Hilmar J. Malmquist o.fl. 2008, Þóra Hrafnsdóttir 

o.fl. 2015). Það sama á við ef samanburður er gerður við vötn á höfuðborgarsvæðinu eins og Rauðavatn 

(22.000 dýr/m2) og Bakkatjörn á Seltjarnarnesi (70.000 dýr/m2) (Hilmar J. Malmquist o.fl. 2006, 2009). 

Ef litið er til fjölda tegunda og tegundasamsetningar vatnaflóa er hún ólík í ofangreindum vötnum og 

tjörnum. Þannig fundust aðeins fimm tegundir vatnaflóa í Bakkatjörn og 15 tegundir í Rauðavatni. 

Tegundasamfélög vatnaflóa eru samkvæmt erlendum rannsóknum talin gefa vísbendingu um 

næringarefnaástand og vatnsgæði stöðuvatna. Þannig hefur há hlutdeild gáraflóar verið talin 

vísbending um gott vistfræðilegt ástand, á meðan kúlufló og mánaflóin Alona rectangula benda til 

lakara ástands (Thienpont o.fl. 2015, Bjerring o.fl. 2008, de Eyto o.fl. 2003). Einnig sýna niðurstöður 

erlendra rannsókna að tegundafæð vatnaflóa og mikill þéttleiki einnar eða mjög fárra tegunda helst í 

hendur við slakt vistfræðilegt ástand. Í þeim vötnum sem hér eru til rannsóknar reyndist hlutdeild 

gáraflóar vera há meðan hlutdeild kúluflóar var lág. Framangreindar forsendur hafa ekki verið 

sannreyndar fyrir íslensk vötn, en þó gefa þær jákvæðar vísbendingar um vistfræðilegt ástand 

vatnanna. 

Stöð 1 Stöð 2 Stöð 1 Stöð 2 Stöð 1 Stöð 2

Vatnaflær (Cladocera)

Hjálmfló, Acroperus harpae 620 633 89 443 0 0

Mánafló, Alona affinis 0 0 0 89 0 0

Mánafló, Alona guttata 0 0 0 51 0 0

Mánafló, Alona intermedia 51 13 25 89 0 0

Mánafló, Alona quadrangularis 228 51 0 0 0 0

Mánaflóategundir, Alona  spp. 0 0 38 177 2.038 1.481

Gárafló, Alonella nana 2.013 1.367 633 1.911 2.342 114

Ranafló, Bosmina coregoni 0 0 0 0 0 962

Goggfló, Camptocercus rectirostris 13 165 0 0 0 0

Kúlufló, Chydorus sphaericus 25 51 114 152 38 0

Langhalafló, Daphnia tegund 0 0 0 0 0 25

Granfló, Graptoleberis testudinaria 51 38 63 190 13 0

Broddfló, Macrothrix hirsuticornis 13 13 0 0 51 0

Hakafló, Simocephalus serrulatus 747 177 63 76 0 0

Glerfló, Sida cristallina 0 0 25 0 0 0

Samtals 3.759 2.506 1.051 3.177 4.481 2.582

Árfætlur (Copepoda)

Augndíli, Cyclops tegundir 3.418 9.734 987 1.177 3.304 2.000

Svifdíli, Diaptomus  tegund 0 0 0 0 101 304

Ungviði, Nauplius 544 570 709 114 127 1.025

Ormdíli (Canthocamptidae) 63 25 0 0 0 13

Samtals 4.025 10.329 1.696 1.291 3.532 3.342

Heildarþéttleiki 7.785 12.835 2.747 4.468 8.013 5.924

Fjöldi tegunda/hópa 11 11 9 10 7 7

KrókatjörnSilungatjörn Selvatn

Þyrildýr 

Samtals voru greindar 16 tegundir og hópar þyrildýra í trektagildrum, þar af 11 í Krókatjörn, 9 í 

Silungatjörn og 7 í Selvatni árið 2016 (7. tafla) auk safnhóps ógreindra þyrildýra. Heildarþéttleiki 

þyrildýra var á bilinu 22.380–851.013 dýr/m2. Fjöldinn var mestur í Selvatni en minnstur í Silungatjörn. 

Þessi þéttleiki er á svipuðu bili og sést hefur í sambærilegum rannsóknum Náttúrufræðistofu Kópavogs 

í Hafravatni og Meðalfellsvatni (Hilmar J. Malmquist o.fl. 2008, Þóra Hrafnsdóttir o.fl. 2015). 

Í þessari rannsókn kemur fram mikill breytileiki í þéttleika og að nokkru leyti einnig í 

tegundasamsetningu þyrildýra bæði milli og innan vatna. Hins vegar er eftirtektarvert að sömu 3–4 

tegundir/hópar bera uppi fjöldann í öllum vötnunum, þ.e. fjaðurþyrla, sem er allsstaðar yfirgnæfandi í 

fjölda, spaðaþyrla, mánaþyrla og sólþyrla. Ekki er hægt að útiloka að munur í tegundafjölda milli 

Selvatns og hinna tveggja stafi af því að sökum hins mikla fjölda fjaðraþyrlu voru tegundir greindar úr 

hlutsýnum og því gæti fjöldi fágætari tegunda verið vanmetinn. Hins vegar er ljóst að hin smávöxnu 

þyrildýr koma hér fyrir í verulegum þéttleika og því ber að veita þeim sinn sess. 

7. tafla. Þéttleiki þyrildýra (fjöldi dýra/m2) í trektagildrum á setbotni í Krókatjörn, Silungatjörn og Selvatni árið 2016. 

 

Hérlendar rannsóknir á þyrildýrum og vistfræðilegri stöðu þeirra eru afar takmarkaðar. Þetta er 

bagalegt þar sem varasamt getur verið að yfirfæra erlenda þekkingu á íslensk vötn, m.a. vegna 

tegundafæðar. Mögulegt er að þyrildýr gegni öðru og jafnvel stærra hlutverki í íslenskum vötnum en 

gengur og gerist erlendis. Jafnframt er mögulegt að þyrildýr geti gegnt hlutverki vísitegunda varðandi 

vatnsgæði, en erlendis finnst t.d. slóðaþyrlan Filinina longiseta helst í grunnum vötnum og tjörnum þar 

sem styrkur næringarefna er mikill og leiðni er há (Nogrady og Seagers 2002). Pottþyrlur (Brachionus) 

hafa einnig verið notaðar erlendis sem vísitegundir á mikinn næringarefnastyrk (ofauðgun) (t.d. 

Stöð 1 Stöð 2 Stöð 1 Stöð 2 Stöð 1 Stöð 2

Þyrildýr (Rotifera)

Sólþyrla, Conochilus teg. (stakar) 0 10.329 4.152 4.456 0 5.063

Sporðþyrla, Euchlanis triquerta 203 304 101 101 0 0

Slóðaþyrla, Filinia terminalis 0 0 0 0 0 63

Spjótþyrla, Kellicottia longispina 0 0 0 0 0 2.532

Spaðaþyrla, Keratella cochlearis 1.924 203 9.316 2.835 4.051 15.190

Mánaþyrla, Lecane  tegund 1.924 304 6.076 2.127 3.241 0

Monommata longiseta 0 0 0 405 0 0

Monostyla tegund 0 810 0 0 0 0

Mytilina mucronata 0 101 0 0 0 0

Svuntuþyrla, Notholca  tegundir 0 0 709 9.924 0 0

Ploesoma tegundir 0 0 203 304 0 228

Fjaðurþyrla, Polyarthra tegund 25.823 9.418 59.038 50.734 231.696 827.848

Scaridium tegund 0 0 0 203 0 0

Eyraþyrla, Synchaeta  tegund 0 0 203 0 405 89

Skottþyrla, Trichocerca tegundir 608 405 1.722 1.620 1.215 0

Trichotria tegund 203 0 203 0 0 0

Ógreind þyrildýr/annað 6.076 506 4.354 2.937 810 0

Heildarþéttleiki 36.759 22.380 86.076 75.646 241.418 851.013

Fjöldi tegunda/hópa 7 9 11 11 6 7

KrókatjörnSilungatjörn Selvatn

Makarewicz 1993). Niðurstöður úr Reykjavíkurtjörn benda til að þessar forsendur getir einnig átt við 

hér á landi (Jón S. Ólafsson og Sesselja Guðrún Sigurðarsóttir 2003, Haraldur R. Ingvason o.fl. 2017). Að 

öllum þessum varnöglum slegnum getur samsetning þyrildýrasamfélaganna því bent til að vatnsgæði 

m.t.t. magns næringarefna séu mikil. 

Vatnsbolur – svifsýni 

Krabbadýr 

Í svifsýnum úr Selvatni fundust 9 tegundir og hópar af krabbadýrum árið 2016 (8. tafla). Heildarþéttleiki 

krabbadýra var á bilinu 26 til 291 dýr/10 lítrum og var meðaltalið um 140 dýr. Um var að ræða sex 

tegundir/hópa vatnaflóa (Cladocera), þrjá hópa árfætlna (Copepoda); augndíli, svifdíli og ormdíli. 

Uppistaðan í fjöldanum voru þrjár sviflægar tegundir, langhalafló, ranafló og svifdíli. 

Þéttleiki svifkrabbadýra í Selvatni er í hærri kantinum miðað við það sem t.d. hefur sést í sambærilegum 

rannsóknum Náttúrufræðistofu Kópavogs í Hafravatni (80–95 dýr/10 l) og Meðalfellsvatni (14–93 

dýr/10 l) (Hilmar J. Malmquist o.fl. 2008, Þóra Hrafnsdóttir o.fl. 2015). Meðalþéttleiki krabbadýra úr 

vötnum á Íslandi er 93 dýr/10 l (n=72, óbirt gögn úr gagnagrunni Yfirlitskönnunar á lífríki íslenskra 

stöðuvatna) og Selvatn því nokkuð yfir landsmeðaltali. 

8. tafla. Þéttleiki krabbadýra (fjöldi dýra/10 l) í svifsýnum í Selvatni árið 2016. 

 

  

1 2 3 4 5 6

Vatnaflær (Cladocera)

Hjálmfló, Acroperus harpae 0,4 0 0 0 0 0

Mánafló, Alona tegundir 0,4 0,1 0 0 0 0

Gárafló, Alonella nana 0,4 0,1 0 0 0,1 0

Ranafló, Bosmina coregoni 0,3 0,8 88,2 36,3 8,1 92,8

Kúlufló, Chydorus sphaericus 1,0 0 0 0 0 0

Langhalafló, Daphnia tegund 0 0,2 136,2 40,5 6,5 109,5

Samtals 2,4 1,2 224,4 76,8 14,8 202,3

Árfætlur (Copepoda)

Augndíli, Cyclops tegundir 3,0 0 0 0 0 0,5

Svifdíli, Diaptomus  tegund 10,6 43,5 57,0 59,6 51,2 44,3

Ungviði, Nauplius 10,7 9,0 9,5 5,8 7,0 8,6

Ormdíli (Canthocamptidae) 0,1 0 0 0 0 0

Samtals 24,4 52,5 66,5 65,4 58,2 53,4

Heildarþéttleiki 26,9 53,7 291,0 142,2 73,0 255,7

Selvatn

Þyrildýr 

Í svifsýnum úr Selvatni fundust 9 tegundir og hópar af þyrildýrum árið 2016 (9. tafla). Heildarþéttleiki 

þyrildýra var 22–134 dýr/10 l og var meðaltalið 75 dýr. Tveir hópar báru uppi nánast allan þéttleikann, 

sólþyrla og eyraþyrla en flestar aðrar tegundir komu fyrir í litlu mæli.  

9. tafla. Þéttleiki þyrildýra (fjöldi dýra/10 l) í svifsýnum í Selvatni árið 2016. 

 

Þéttleiki þyrildýra getur sveiflast gríðarlega innan vatns eftir árstíma og því getur verið erfitt að bera 

saman vötn þegar sýni eru aðeins tekin einu sinni yfir sumarið. Þéttleikinn í Selvatni fellur hins vegar 

innan þess sem t.d. hefur sést hefur í sambærilegum rannsóknum Náttúrufræðistofu Kópavogs í 

Hafravatni (22–160 dýr/10 l) og Meðalfellsvatni (24–1514 dýr/10 l) (Hilmar J. Malmquist o.fl. 2008, 

Þóra Hrafnsdóttir o.fl. 2015), en í þessum rannsóknum voru sýni tekin þrisvar yfir sumarið. 

 

Fiskar 

Hornsíli 

Mikið veiddist af hornsílum í öllum vötnunum og var meðalveiði í gildru á bilinu 190–800 síli. 

Eftirtektarvert er að afli var afar misjafn eftir veiðistöðum, sérstaklega í Silungatjörn og Krókatjörn. 

Mest veiddist í  Krókatjörn, alls 1604 síli eða að jafnaði 15,6 síli í gildru á klukkustund, næst mest í 

Selvatni eða 490 síli sem gera 4,5 síli í gildru á klukkustund og svo minnst í Silungatjörn, 382 síli sem 

gera 3,1 síli á klukkustund (10. tafla). 

Þrátt fyrir að afli hafi verið töluvert mismunandi, er þéttleiki hornsíla (veidd síli á klukkustund) í 

vötnunum þremur mikill í samanburði við nálæg vötn. Þannig hefur þéttleiki hornsíla mælst á bilinu 

0,01–1,71 í Hafravatni og í rannsókn á Meðalfellsvatni veiddust aðeins fáein síli (Hilmar J. Malmquist 

o.fl. 2008, Þóra Hrafnsdóttir o.fl. 2015). Ef litið er til grunnra og gróðurríkra vatna horfir þetta öðruvísi 

við. Þéttleiki hornsíla í Rauðavatni er talinn fremur mikill, en þar veiddust á bilinu 0,3–9 hornsíli á 

klukkustund árið 2005 (Hilmar J. Malmquist o.fl. 2006). Í rannsókn í sex vötnum á Mýrum í Borgarbyggð 

var veiðin á bilinu 0,02–19,2 hornsíli á klukkustund og í rannsókn sem gerð var á lífríki Bakkatjarnar á 

Seltjarnarnesi veiddust á bilinu 3,1–19,7 hornsíli á klukkustund (Hilmar J. Malmquist o.fl. 2009). Þá 

hefur hornsílaafli í Reykjavíkurtjörn mælst á bilinu 1,3–37,3 síli á klukkustund (Haraldur R. Ingvason 

1 2 3 4 5 6

Þyrildýr (Rotifera)

Sólþyrla, Conochilus teg. (stakar) 61,4 24,4 59,7 42,8 25,4 13,1

Slóðaþyrla, Filinia terminalis 0 0 0 0 0 0,5

Spjótþyrla, Kellicottia longispina 6,0 5,9 2,3 2,6 2,1 1,8

Spaðaþyrla, Keratella cochlearis 2,7 0,5 0 0 0,2 0

Spaðaþyrla, Keratella quadrata 0 0 0 0 0,2 0

Mánaþyrla, Lecane  tegund 1,1 0 0 0 0 0

Ploesoma tegund 0 0,2 2,3 1,2 0,2 0

Fjaðurþyrla, Polyarthra tegund 1,6 0,2 0,9 0 0 0

Eyraþyrla, Synchaeta  tegund 7,1 42,4 68,3 30,7 36,8 6,8

Heildarþéttleiki 79,9 73,5 133,5 77,3 65,0 22,2

Selvatn

o.fl. 2017). Því er ljóst að hvað hornsílin varðar liggur þéttleikinn í þessum þremur vötnum nærri því 

sem sjá má í grunnum og gróðurríkum vötnum á láglendi. 

10. tafla. Fjöldi veiddra hornsíla í Krókatjörn, Silungatjörn og Selvatni árið 2016 ásamt fjölda síla í hlutsýni sem hirt var úr afla 

til frekari athugana á rannsóknarstofu. Gildra 1 á stöð 1 í Silungatjörn hefur mögulega lokast af gróðri þar sem einungis veiddist 

eitt síli í hana. Á stöð 2 í Silungatjörn voru öll síli sem veiddust hirt (rauðmerktar tölur). 

 

 

Stærðardreifing hornsíla 

Lengdardreifing hornsíla getur gefið upplýsingar um árgangasamsetningu stofnsins og einnig hvort síli 

af mismunandi stærð finnist á mismunandi stöðum innan vatns. Veiðiaðferðin sem alla jafna hefur 

verið beitt undanfarin ár hefur þann ókost að sjaldnast veiðast síli sem eru undir 2 cm að lengd og 

stafar af möskvastærð gildranna. Það á einnig við í þessari rannsókn þar sem smæstu sílin sem veiddust 

voru 1,9 cm. Því er ljóst að væntanlega vantar yngsta árgang sílanna í veiðina (11. tafla). 

Meðallengd hornsíla í vötnunum þremur var á bilinu 2,8–4,4 cm og meðalþyngd á bilinu 0,15–0,68 g 

(11. tafla). Smæstu sílin var að finna stöð 2 í Silungatjörn (13. mynd) en jafnstærstu sílin voru í Selvatni 

(15. mynd). Þyngd síla er að mörgu leyti erfið til samanburðar milli vatna. Það kemur annarsvegar til af 

því að mismunandi varðveisluaðferðir geta haft mismunandi áhrif á líkamsþyngd, s.s. vegna 

mismunandi vatnsinnihalds, og hins vegar af því að hrognafylling og sníkjudýrabyrði getur verið 

verulegur hluti líkamsþyngdar. Því er aðallega horft til lengdar sílanna í þessum samanburði. 

 Hornsílin í vötnunum þremur voru lengri en hornsíli í Rauðavatni þar sem meðallengd var á bilinu 2,6–

3,6 cm (Hilmar J. Malmquist o.fl. 2006). Í Bakkatjörn var meðallengd síla aftur á móti á bilinu 4,9–5,0 

cm (Hilmar J. Malmquist o.fl. 2009). Í Reykjavíkurtjörn hefur meðallengd síla mælst á bilinu 2,9–4,7 

eftir stöðvum (Náttúrufræðistofa Kópavogs, óbirt gögn).  

Þegar leitað var eftir mun í lengdardreifingu innan vatns sást afar greinilegur og marktækur munur (t-

próf, t = 11,43, P < 0,0001) í Silungatjörn og virðist sem þar sé klár aðskilnaður milli aldursflokka (13. 

mynd). Í hinum vötnunum tveimur er ekki munur milli stöðva að þessu leyti (14. og 15. mynd). Þar er 

lengdardreifing sílanna afar svipuð milli stöðva og er ekki að sjá greinileg skil í henni sem endurspegla 

aldursflokka. Hins vegar veiðast fáein smásíli í báðum vötnunum sem standa töluvert frá 

meginlengdardreifingunni og í Krókatjörn veiðast einnig fáein síli sem tilheyra væntanlega eldri 

árgangi. Í Selvatni og Krókatjörn virðist veiðin því samanstanda að mestu af einum árgangi. 

Stöð 1 2 1 2 1 2

Hornsílagildrur lagðar 15:45 16:03 17:40 17:40 16:23 16:35

Hornsílagildrur dregnar 12:30 12:40 10:30 10:55 10:45 10:53

Veiði í gildru 1 1 17 136 386 65 43

Veiði í gildru 2 150 17 99 487 88 83

Veiði í gildru 3 180 17 124 372 136 75

Veiði samtals 331 51 359 1245 289 201

Meðalveiði á klukkustund 5,3 0,8 7,1 24,2 5,3 3,7

Stærð hlutsýnis 58 51 66 76 61 62

Silungatjörn krókatjörn Selvatn

Þegar lengdardreifing er skoðuð milli vatna sést að stöð 1 í Silungatjörn er á svipuðu bili og báðar 

stöðvar í Selvatni. Krókatjörn sker sig hins vegar fá þar sem síli þar eru að meðaltali smærri en í Selvatni 

og er munurinn marktækur (t-próf, t = 19,43,  P < 0,0001).  

11. tafla. Meðaltal lengdar (cm) og þyngdar (g) hornsíla í hlutsýni úr afla úr Krókatjörn, Silungatjörn og Selvatni árið 2016, 

ásamt staðalfráviki, staðalskekkju, hæstu og lægstu gildum. 

 

 

 

13. mynd. Lengdardreifing hornsíla í Silungatjörn í ágúst 2016. 

Lengd Þyngd Lengd Þyngd Lengd Þyngd Lengd Þyngd Lengd Þyngd Lengd Þyngd

Meðaltal 4,1  - 2,8 0,15 3,2 0,24 3,3 0,28 4,4 0,66 4,4 0,68

Staðalfrávik 0,4  - 0,7 0,13 0,4 0,11 0,5 0,19 0,5 0,21 0,5 0,27

Staðaskekkja 0,1  - 0,1 0,02 0,0 0,01 0,1 0,02 0,1 0,03 0,1 0,03

Lægsta gildi 2,8  - 1,9 0,04 2,1 0,06 2,3 0,08 2,4 0,06 2,4 0,08

Hæsta gildi 5,0  - 4,5 0,51 4,3 0,87 5,2 1,56 5,3 1,18 5,1 1,23

Fjöldi 58  - 51 51 66 66 76 76 62 62 61 61

Selvatn

Stöð 1 Stöð 2

Silungatjörn

Stöð 1 Stöð 2

Krókatjörn

Stöð 1 Stöð 2

14. mynd. Lengdardreifing hornsíla í Krókatjörn í ágúst 2016. 

 

 

15. mynd. Lengdardreifing hornsíla í Selvatni í ágúst 2016. 

 

Fæða hornsíla 

Til að fá grófa hugmynd um fæðu, kynþroska og líkamsástand hornsíla í vötnunum þremur voru valin 

fimm síli af mismunandi stærð úr afla hvers vatns samtals 15 hornsíli (12. tafla). Þess ber þó að geta 

varðandi túlkun á niðurstöðum fæðuathugunarinnar að ríflega helmingur sílanna var með tóman maga, 

þar af fjögur af fimm í Krókatjörn. Í heildina reyndust vatnaflær vera uppistaðan í fæðu hornsílanna en 

einnig komu rykmýslirfur, árfætlur, ertuskeljar og vorflugur fyrir í fæðunni. Þetta er svipað fæðu 

hornsíla í Rauðavatni og Bakkatjörn þar sem krabbadýr eru í meginhlutverki (Hilmar J. Malmquist o.fl. 

2006, Hilmar J. Malmquist o.fl. 2009), meðan lirfur og púpur rykmýs eru áberandi í fæðu annarsstaðar 

svo sem í Reykjavíkurtjörn (Haraldur R. Ingvason o.fl. 2017).  

Hornsíli sem sýkt voru af bandorminum Schistocephalus solidus komu fyrir í öllum vötnunum. Fjöldi 

bandorma í sýktum sílum var á bilinu 1–5 og gat þyngd þeirra numið allt að 36% af heildarþyngd sílis 

fyrir krufningu. Þar sem einungis 5 síli voru krufin úr hverju vatni var sýkingartíðni ekki metin.   

12. tafla. Fæða 15 hornsíla í hlutsýni úr afla úr Krókatjörn, Silungatjörn og Selvatni árið 2016. Tölugildi merkja fjölda 

fæðueininga í maga. 

 

Bandormurinn S. solidus er algengt sníkjudýr í hornsílum, en sýkingartíðni getur verið töluvert 

mismunandi. Sýkingartíðni hornsíla í Bakkatjörn hefur mælst um 6,7%, en á bilinu 11–75% í Rauðavatni 

(Hilmar J. Malmquist o.fl. 2006, Hilmar J. Malmquist o.fl. 2009). Í Rauðavatni voru greind eindregin 

tengsl við set- og baðstað máfa við vatnið, en fuglar á borð við máfa og kríur eru lokahýslar 

bandormsins. Hins vegar hefur sníkjudýrs þessa ekki orðið vart í hornsílum í Reykjavíkurtjörn sem 

kemur nokkuð á óvart þegar litið er til fuglalífsins við Tjörnina.  

Engar kynþroska hrygnur var að finna í úrtakinu sem krufið var (13. tafla) og kemur það ekki á óvart þar 

sem hrygningartíminn er alla jafna fyrri hluta sumars. Fáeinir hængar eru metnir kynþroska í þessari 

rannsókn, er örðugra er að meta þá vegna þess að kynkirtlar eru til staðar í kviðarholi allan ársins hring. 

Kynþroskastig hrygna er metið út frá þroska hrogna ásamt því að skoða þyngdarhlutfall kynkirtla af 

heildarþyngd sílis, en það hlutfall hefur mælst á bilinu 9,6–21,4% í júní hjá kynþroska hornsílahrygnum 

í Reykjavíkurtjörn (Haraldur R. Ingvason o.fl. 2017). 

13. tafla. Kynþroski 28 valinna hornsíla í hlutsýni úr afla úr Krókatjörn, Silungatjörn og Selvatni árið 2016. Plús (+) merkir 

kynþroska hornsíli, mínus (–) merkir ókynþroska síli. 

 

  

Lengd (cm) 4,5 3,8 3 2,6 2,1 4,3 3,8 3,4 3 2,1 5 4,7 4 3,4 3,4

Þyngd (g) 0,52 0,39 0,23 0,11 0,05 0,84 0,43 0,23 0,16 0,01 1,17 0,65 0,53 0,25 0,34

Rykmýslirfur (Chironominae tegundir) 3

Rykmýslirfur (Tanypodinae tegundir) 2

Vatnaflær (Cladocera) 2 8 18 24 89 139

Árfætlur (Cyclops) 1 2

Ertuskeljar (Pisidium tegund) 1

Vorflugur (Trichoptera) 1

þörungar x

Samtals fjöldi fæðueininga 2 9 0 18 29 0 2 0 0 0 91 0 139 0 0

Magafylling (0 - 3) 1 3 0 2 3 0 1 0 0 0 3 0 3 0 0

Bandormar (Schistocephalus solidus ) 1 2 5 5 1 1

Hlutfall (%) S. solidus  af þyngd hýsils 0 2 36 0 0 18 0 0 0 0 20 0 16 0 20

Krókatjörn SelvatnSilungatjörn

Hængur Hængur Hængur Hængur ? Hængur Hrygna Hrygna Hrygna Hængur Hængur Hængur Hrygna Hrygna Hrygna

Lengd (cm) 4,5 3,8 3 2,6 2,1 4,3 3,8 3,4 3 2,1 5 4,7 4 3,4 3,4

Þyngd (g) 0,52 0,39 0,23 0,11 0,05 0,84 0,43 0,23 0,16 0,01 1,17 0,65 0,53 0,25 0,34

Hlutfall líkamsþyngdar

Lifur % 2,9 2,1 1,3 1,9 0,0 2,8 3,3 2,6 1,9 0,0 2,5 3,9 2,5 4,4 0,4

kynkirtlar % 1,5 0,0 0,0 0,0 0,0 1,1 1,6 1,7 0,6 0,0 1,2 1,4 1,5 1,6 0,9

kynþroski  +  -  -  -  -  +  -  -  -  -  +  +  -  -  -

Silungatjörn Krókatjörn Selvatn

Kviðgaddalaus hornsíli í Silungatjörn 

Öll hornsíli sem veiddust í Silungatjörn voru án kviðgadda (16. mynd). Þessu fyrirbæri hefur verið lýst í 

einu öðru vatni hér á landi, Vífilsstaðavatni, en þar finnast síli bæði með og án gadda (Bjarni Jónsson 

2004). Ástæðu þessa kviðgaddaleysis má rekja til erfðabreytinga og hafa hornsílin úr Vífilsstaðavatni 

leikið talsvert hlutverk í rannsóknum á þessum erfðabreytingum (Shapiro et.al. 2004, Howes, Summers 

& Kingsley, 2017). Út frá vistfræðilegu sjónarmiði er þetta afar áhugavert því í Silungatjörn eru sílin 

undir sterkri afránspressu frá urriða, en hjá 21 urriða þar sem fæða var könnuð voru 16 með hornsíli í 

maga og meirihluti þeirra með fleiri en eitt. Ætla mætti að kviðgaddar væru mikilvægir í vörnum sílanna 

gegn afráni undir þessum kringumstæðum og því viðbúið að valið væri afar hraustlega gegn 

kviðgaddaleysi. Eins og áður segir reyndust hins vegar öll sílin sem veiddust án kviðgadda og því vaknar 

sú spurning hvort landnámsstofn þeirra hafi verið án kviðgadda. Annar möguleiki er að eitthvað 

ávinnist við þessar aðstæður (lítið grunnt og gróðursælt vatn með mikla afránspressu) með því að fella 

kviðgaddana, s.s. aukinn hraði og/eða lipurleiki, því auk gaddanna vantar einnig beingrindina sem 

styður þá.  

 

16. mynd. Kviðgaddalaust hornsíli úr Silungatjörn (efra) og venjulegt hornsíli úr Krókatjörn (neðra). 

Silungur 

Aldur og stærðardreifing 

Samtals veiddust 60 laxfiskar í þessari rannsókn, eða 48 urriðar (Salmo trutta) í Silungatjörn og 12 

bleikjur (Salvelinus alpinus) í Selvatni (14. tafla). Engir laxfiskar veiddust í Krókatjörn. Afli á 

sóknareiningu (ASE) var 0,026 urriðar/m2/klst. í Silungatjörn og 0,007 bleikjur/m2/klst. í Selvatni. 

Meðalaldur bleikju í veiðinni árið 2016 var 4,5 ár, en 5,5 ár hjá urriða (14. tafla) og var kynþroskahlutfall 

42% hjá bleikju í Selvatni en 56% hjá urriða í Silungatjörn (15. tafla).  

14. tafla. Fjöldi fiska, lengd, þyngd, aldur, holdastuðull (K) og afli á sóknareiningu (ASE) bleikju og urriða í veiði í Silungatjörn 

og Selvatni 23.–24. ágúst 2016. St.sk. er staðalskekkja. Allir 60 fiskarnir sem veiddust voru krufðir en ekki reyndist unnt að 

aldursgreina tvo þeirra. 

 

 

15. tafla. Kynþroskahlutfall bleikju og urriða í úr veiði í Silungatjörn og Selvatni 23.–24. ágúst 2016. 

 

 
Niðurstöður þessarar rannsóknar benda til að urriði í Silungatjörn vaxi með samfelldum hætti til fimm 

ára aldurs og eru fiskar þá á bilinu 30–40 cm að lengd (17. mynd a). Kynþroskahlutfall þeirra fiska sem 

veiddust var 56% Allir fiskar þriggja ára og yngri voru ókynþroska, um helmingur fjögurra ára fiska var 

kynþroska sem og flestir fiskanna á fimmta og sjötta ári.  

Út frá fyrirliggjandi gögnum virðist vöxtur bleikju í Selvatni vera nokkuð samfelldur til sex ára aldurs og 

eru fiskar þá á bilinu 30–40 cm að lengd (17. mynd b). Kynþroskahlutfall þeirra fiska sem veiddust var 

42%. Þar sem fáir fiskar liggja til grundvallar er rétt að hrapa ekki að ályktunum, en þó virðist sem 

bleikjan verði ekki kynþroska fyrr en við sex ára aldur en sé almennt kynþroska eftir það. 

ASE

Vatn Tegund Meðaltal st.sk. Spönn Meðaltal st.sk. Spönn Meðaltal st.sk. Spönn Meðaltal st.sk. Spönn Fj/m2/klst

Silungatjörn Urriði 29,8 1,0 12,5-45,7 324,5 25,1 22,8-870 4,5 0,2  1-6 1,1 0,01 0,9-1,3 0,026

Selvatn Bleikja 28,4 2,8 12-42,9 373,1 99,3 16,9-1005 5,5 0,9  2-13 1,2 0,03  1,0-1,3 0,007

n=12 n=12 n=12 n=12

Lengd (cm) Þyngd (g) Aldur (+ ár) Holdastuðull (K)

n=46n=48 n=48 n=48

Fjöldi Hlutfall (%) Fjöldi Hlutfall (%)

Kynþroska 5 42 27 56

Ókynþroska 7 58 21 44

Samtals 12 100 48 100

Selvatn - Bleikja Silungatjörn - Urriði

17. mynd. Dreifing lengdar eftir aldri fyrir urriða í Silungatjörn (a) og bleikju í Selvatni (b) 23.–24. ágúst 2016. Mælikvarðar á 

ásum eru ekki þeir sömu. 

Lengdardreifing fiska í úrtakinu sem tekið var til krufningar og nánari greiningar úr Silungatjörn og 

Selvatni er töluverð eða á bilinu 12–44 cm (18. mynd). Flestir fiskar sem veiddust í Silungatjörn féllu í 

lengdarflokka á bilinu 28–36 cm en hinar fáu bleikjur sem veiddust í Selvatni dreifðust eftir 

lengdarásnum þótt sjá megi hnapp á lengdarbilinu 22–30 cm. 

 

18. mynd. Lengdardreifing urriða í Silungatjörn og bleikju í Selvatni 23.–24. ágúst 2016. 

Þegar litið er til fjölda og lengdardreifingar hænga og hrygna hjá urriða í Silungatjörn (19. mynd a) sést 

að kynjahlutföll eru lítilsháttar skekkt, en alls veiddust 27 hrygnur á móti 21 hæng. Ekki er hægt að 

segja að mikill munur sé á lengdardreifinu kynja en þó eru hrygnur áberandi fleiri í lengdarflokki 28–30 

cm og 34–36 cm. Jafnframt virðast koma fram tveir stærðarflokkar þ.e. <24 cm og 28–36 cm.  

Hjá bleikjunni í Selvatni (19. mynd b) eru kynjahlutföll jöfn þar sem alls sex fiskar veiddust af hvoru 

kyni. Stærðardreifing er einnig áþekk þótt tveir hænganna séu áberandi smæstir. Sökum þess hve fáir 

fiskarnir eru er vart hægt að fullyrða um mismunandi stærðarflokka en vissulega virðast þessir fáu 

fiskar þjappa sér saman á þremur lengdarbilum 12–14 cm, 22–30 cm og 38–42 cm. Lengdardreifing þar 

sem fram koma nokkrir stærðarhópar er þekkt hjá bleikju (t.d. Þórólfur Antonsson og Guðni 

Guðbergsson 2000). 

19. mynd. Lengdardreifing eftir kyni fyrir urriða í Silungatjörn (a) og bleikju í Selvatni (b) 23.–24. ágúst 2016. 

Fæða silunga 

Fæða urriða í Silungatjörn og bleikju Selvatni í ágúst 2016 var mjög ólík (20. mynd). Hornsíli voru 

einkennandi í fæðu urriðans í Silungatjörn og fundust hornsíli í 16 af 21 maga. Vatnabobbar voru einnig 

áberandi og þar á eftir fullorðin land- og vatnaskordýr. Fæða bleikjunnar í Selvatni samanstóð 

annarsvegar af sviflægum krabbadýrum (ranafló og langhalafló) sem étin voru í þúsundatali, 

sérstaklega af smærri fiskum, og hins vegar af stærri botnlægum lífverum á borð við vatnabobba og 

hornsíli auk tjarnatíta og rykmýspúpa. Framangreindir fæðuflokkar eru algengir hjá bleikju og urriða í 

vötnum hér á landi (Hilmar J. Malmquist o.fl. 2008) en stundum má jafnvel sjá enn skarpari aðgreiningu 

í fæðuvali þar sem báðar tegundir lifa saman (Þórólfur Antonsson og Guðni Guðbergsson 2000, Hilmar 

J. Malmquist o.fl. 2008). Þar sem fáir fiskar standa að baki þessara gagna í tilviki bleikjunnar er ekki 

hægt að segja til um hvort um sé að ræða sérhæfingu að ákveðnum fæðugerðum svo sem svifi annars 

vegar og botni hins vegar eða hvort mismunur í fæðuvali stafi frekar af stærð einstaklinga. Þá er heldur 

ekki útilokað að um hendingu sé að ræða. Ef skera úr um þessar spurningar þarf meira veiðiátak ásamt 

svipgerðargreiningu einstakra fiska.  

Magafylli fiska í vötnunum tveimur var að meðaltali 2,4 hjá bleikju og 1,8 hjá urriða (0=tómur magi, 

3=fullur magi). Holdastuðull urriða í Silungatjörn var að meðaltali 1,1 og 1,2 bleikju í Selvatni en fiskar 

teljast í góðum holdum ef holdastuðull Fultons er hærri en 1,0 (14. tafla). Því virðast fæðuaðstæður 

hafa verið góðar á þeim tíma sem rannsóknin fór fram. 

  

20. mynd. Fæða bleikju og urriða í Silungatjörn og Selvatni 23.–24. ágúst 2016. Súlurnar sýna hlutdeild (% af fjölda 

fæðueininga) helstu fæðugerða. Fjöldi maga sem innihélt greinanlega fæðu er í sviga. 

Tvær tegundir af bandormum voru greindar í laxfiskunum í þessari rannsókn, þ.e. Diphyllobothrium 

tegund og Eubothrium salvelini (16. tafla) og eru báðar tegundirnar algeng sníkjudýr í urriða og bleikju 

hér á landi (Guðni Guðbergsson og Þórólfur Antonsson 1996). Lífsferill bandormanna er svipaður 

framan af, lirfur þeirra sýkja árfætlur (Cyclops tegundir) sem þjóna sem fyrsti hýsill. Fiskar sem éta 

sýktar árfætlur fá í sig bandorminn og eru lokahýslar fyrir E. salvelini, en millihýslar fyrir 

Diphyllobothrium sem þarf að komast í dýr með heitt blóð á borð við fugla til að ljúka sínum lífsferli 

(Hilmar J. Malmquist o.fl. 1986, Frandsen o.fl. 1989). 

Í veiðinni 2016 var nokkur munur á sýkingartíðni bandorma hjá urriða í Silungatjörn og bleikju í Selvatni 

þótt telja megi hana allháa í báðum tilvikum. Þannig var sýking af völdum Diphyllobothrium í 

Silungatjörn 44% og 67% í Selvatni, en þar voru 8% fiska til viðbótar sýktir af Eubothrium. 

16. tafla. Sýkingartíðni Diphyllobothrium og Eubothrium bandorma í bleikju og urriða í Silungatjörn og Selvatni 23.–24. ágúst 

2016.  

Lokaorð 

Vötnin sem tekin voru saman í þessari rannsókn eru innbyrðis ólík hvað varðar stærð, dýpi, 

vatnsbúskap og lífríki. Silungatjörn og Krókatjörn eiga það sameiginlegt að vera grunn og gróðurrík 

smávötn á sömu slóðum og í svipaðri hæð yfir sjó. Þau eru þó ólík þegar kemur að stöðugleika í 

vatnsbúskap þar sem innrennsli til Silungatjarnar virðist nokkuð stöðugt meðan Krókatjörn er 

greinilega háð úrkomu og veðurfari. Hornsíli veiddust í báðum vötnum en að auki veiddist urriði í 

Silungatjörn. Þar bregður hins vegar svo við að hornsílin sem veiddust voru öll án kviðgadda, en slíku 

ástandi hefur aðeins verið lýst í einu öðru vatni á landinu, þ.e. Vífilsstaðavatni og þá aðeins hjá hluta 

sílanna. Þetta eftirtektarverða kviðgaddaleysi vekur upp ýmsar spurningar sem án efa verða grunnur 

að rannsóknum í framtíðinni. Þegar horft er til smádýra á, í og við botn sést einnig töluverð samsvörun 

milli Silungatjarnar og Krókatjarnar, bæði hvað varðar þéttleika og tegundahópa, enda vötnin heilt á 

litið svipuð hvað þessi búsvæði varðar. 

Vatnsbúskapur Selvatns virðist vera fremur stöðugur, vatnið er stærst og dýpst þessara vatna og það 

eina þar sem um raunverulega svifvist er að ræða. Þessir vatnsformfræðilegu eiginleikar gera það að 

verkum að Selvatn sker sig nokkuð frá hvað varðar smádýralíf og gróðurfar, en í vatninu mátti finna 

stór gróðurlaus svæði, væntanlega sökum dýpis, meðan slík svæði voru fá og smá í Silunga- og 

Krókatjörn. Hornsíli og bleikja veiddust í Selvatni en ekki varð vart við urriða. 

Styrkur uppleystra efna var lágur í öllum vötnunum og falla þau öll í fyrsta flokk hvað varðar 

næringarefni og magn blaðgrænu-a, en Silunga- og Krókatjörn falla í II og III flokk hvað varðar TOC 

(Total Organic Carbon). Vatnsgæði eru því mikil hvað flesta mælikvarða varðar og ekkert sem bendir til 

að vötnin séu undir mengunarálagi. Þó er vert að staldra við TOC, en vera má að orsökin fyrir 

hækkuðum gildum felist í því að um er að ræða grunn og gróðurrík vötn, væntanlega með töluvert 

mikla frumframleiðslu, ásamt því að mismunur í vatnsbúskap getur haft sitt að segja. Hvað varðar 

samsetningu og þéttleika lífvera þá fer það nokkuð eftir hópum hvar vötnin standa miðað við önnur 

vötn sem hafa má til viðmiðunar. Það er hins vegar ekkert í samsetningu smádýrasamfélaganna sem 

gefur til kynna að að vötnin séu undir óeðlilegu álagi eða bendir til annars en að aðstæður séu góðar 

og af náttúrulegum toga. Þó vekja háar þéttleikatölur þráðorma í Selvatni athygli og er ástæða til að 

hafa þær í huga þegar hugað verður að frekari rannsóknum.  

Vænta má að ásókn fólks á svæði sem þessi muni fremur fara vaxandi í náinni framtíð. Verði það raunin 

er afar mikilvægt að hugað sé að því að halda vötnunum í því góða horfi sem nú er, t.d. með því að 

koma í veg fyrir losun næringarefna og annarra mengunarefna á vatnasviði þeirra. Slík losun getur haft 

veruleg neikvæð áhrif, ekki bara á vötnin sjálf heldur einnig neðar í þeim vatnakerfum sem þau tilheyra. 

Þakkarorð 

Rannveigu Thoroddsen á Náttúrufræðistofnun Íslands er þökkuð aðstoð við tegundagreiningu 

Viðaukar 

1. viðauki. Vatnagróður og gróðurþekja á 23 hnitsettum stöðvum í Silungatjörn 24.8.2016. Tegundum var gefin einkunn á 

hálf-magnbundnum skala; 1 = fágæt, 2 = sjaldgæf, 3 = algeng, 4 = mjög algeng og 5 = ríkjandi. Ur táknar að viðkomandi tegund 

sást utan matssvæðisins á viðkomandi stöð og x í dálki fyrir þekju merkir að tegundin er til staðar í vatninu en ekki á hnitsettri 

stöð, me í dálki fyrir þekju merkir að þekja mældist ekki. 

land grjótbakki, stórgrýtt

131 2 * 0,7 steinar 10 1

132 9 1,25 leðja, steinar 20 2

133 26 1,3 leðja 95 5

134 30 1,3 leðja 80 5 UR

135 40 1,2 leðja 90 5 2

136 54 1,2 leðja 90 5

137 60 1,2 leðja 90 5 1 nykra sp. (gras?)

138 58 1,1 leðja 100 5 2 nykra sp.

139 71 1,1 leðja 90 5

140 38 1,1 leðja 100 5 3 sýni af nykru sp.tekið og greint grasnykra

141 58 0,9 leðja 90 5 2

142 54 0,75 leðja 100 5 3 sýni af nykru sp.tekið og greint grasnykra

143 36 0,6 leðja 100 5 3

144 29 0,75 leðja 100 5 3 UR sýni af nykru sp.tekið og greint grasnykra

145 11 0,3 leðja, steinar 0 UR

146 land 0,3 steinar 10 1 UR Gulstör við bakka

147 29 0,75 leðja 100 5 UR

148 49 0,8 leðja 100 2 4

149 58 1,1 leðja 100 5 2

150 84 1,4 leðja 100 5

151 43 1,1 leðja 100 5 2

152 30 1,1 leðja 0

153 10 0,25 grjót 0

Meðaltal 0,94 Meðaltal 72,4 0 3,7 0 0,8 0 0 0,2 0 0 0 0 0,2 0 0

Miðgildi 90

2. viðauki. Vatnagróður og gróðurþekja á 19 hnitsettum stöðvum í Krókatjörn 24.8.2016. Tegundum var gefin einkunn á hálf-

magnbundnum skala; 1 = fágæt, 2 = sjaldgæf, 3 = algeng, 4 = mjög algeng og 5 = ríkjandi. Ur táknar að viðkomandi tegund sást 

utan matssvæðisins á viðkomandi stöð og x í dálki fyrir þekju merkir að tegundin er til staðar í vatninu en ekki á hnitsettri 

stöð, me í dálki fyrir þekju merkir að þekja mældist ekki. 

við fjörustöð 1 x

160 6-7 * 0,5 steinar, sendin leðja 30 2 1 Gulstör við upphaf sniðs

161 39 0,8 leðja 50 3 2 3 1

162 57 0,6 leðja 60 5 3

163 59 0,7 leðja 80 3 4 4 2

164 63 0,9 leðja 100 5 3

165 71 0,8 leðja 90 5 2

166 74 0,9 leðja 100 5 3

167 69 0,75 leðja 100 5

168 48 0,5 leðja 100 5

169 13 0,5 leðja 100 5 3 2

170 22 0,25 leðja 0 ca. 2 m í land. Gulstör við enda sniðs

171 1 * 0,25 leðja 0 Stórgrýttur bakki

172 22 0,75 leðja 80 5 2 3 * laukur (3), ekki tekið sýni, óvíst um tegund og ættkvísl

173 44 0,9 leðja 100 5 3

174 66 0,8 leðja 100 5

175 50 0,9 leðja 100 5

176 50 1,0 leðja 100 3 5

177 30 0,8 leðja 70 3 5

178 15 0,25 möl, grjót 0 UR ca. 1 m í land. Grýtt fjörubelti

Meðaltal 0,68 Meðaltal 71,6 0 3,6 0 0 0,2 0,8 0 0 x 0 0,5 0,6 0,5 0,2 0

Miðgildi 90

3. viðauki. Vatnagróður og gróðurþekja á 28 hnitsettum stöðvum í Selvatni 25.8.2016. Tegundum var gefin einkunn á hálf-

magnbundnum skala; 1 = fágæt, 2 = sjaldgæf, 3 = algeng, 4 = mjög algeng og 5 = ríkjandi. Ur táknar að viðkomandi tegund sást 

utan matssvæðisins á viðkomandi stöð og x í dálki fyrir þekju merkir að tegundin er til staðar í vatninu en ekki á hnitsettri 

stöð, me í dálki fyrir þekju merkir að þekja mældist ekki. 

vík við útfall 0,5-0,7 steinar, möl, sandur, leðja x x x x Í VÍK VIÐ ÚTFALL

185 við land 1,5 stórgrýtt 0

186 31 11,5 leðja me Enginn gróður kom á 3 krökur

187 52 14,3 leðja me Enginn gróður kom á 3 krökur

188 60 18,7 Aðeins dýpi mælt, ekkert annað gert

189 100 21,6 Aðeins dýpi mælt, ekkert annað gert

190 110 18,9 Aðeins dýpi mælt, ekkert annað gert

191 150 21,4 Aðeins dýpi mælt, ekkert annað gert

192 150 20,4 Aðeins dýpi mælt, ekkert annað gert

199 30 17,3 leðja me Enginn gróður kom á 3 krökur

198 17 12,6 leðja 100 5 Nitella steríl, langar renglur

197 21 6,7 leðja < 5 2 Vottur af smánykru kom á 3 krökur (af 3) = einkunnin 2

196 21 2,4 leðja 90 2 5 3

193 150 1,4 leðja 80 5 1 1

194 50 0,5 sendin leðja 5 1 2

195 43 0,25 sendin leðja 5 2 ca. 6 m í land. Við írennsli er gulstör við bakka, þekur ekki stórt svæði.

200 land 0,1 grjót 0 UR

201 32 1,0 möl, leðja 50 3 4

202 19 5,5 leðja 100 4 1 5 4 4

203 53 12,3 leðja me Leifar af dauðum kransþörungi kom á 1 af 3 krökum

204 74 20,2 leðja me Enginn lifandi gróður kom á 3 krökur. Gróðurleifar af vatnaplöntum og kransþörungi kom á krökur.

205 100 10,7 leðja < 5 1 Vottur af smánykru kom á 1 af 3 krökum

206 39 2,6 leðja 100 4 5 2 1

207 29 1,2 leðja 100 5

208 10 0,8 leðja, stakir hnullungar 60 5

209 5 0,2 grjót 20 2 2 Land

210 land 0,25 stórgrýtt 0

211 8 1,7 leðja 60 5 UR

212 31 8,3 leðja me Enginn gróður kom á 3 krökur

213 47 15,8 leðja me UR Enginn gróður kom á 3 krökur, Nitella kom á akkeri

214 87 20,1 Aðeins dýpi mælt, ekkert annað gert

215 85 17,5 Aðeins dýpi mælt, ekkert annað gert. Enginn gróður kom á akkeri

216 60 11,8 leðja me Enginn gróður kom á 3 krökur

217 27 1,7 steinar, fín möl, leðja 0

218 13 0,8 fín möl, leðja 10 2 3

219 9 0,2 steinar, möl 0 Land

Meðaltal 8,63 Meðaltal 43,3 0,4 1,2 0,07 0,6 0 0,4 0 0,3 1UR 0 0 0,1 0,1 0 0,07

Miðgildi 35,0

